
1. Përmbledhja e vëzhgimeve kryesore dhe konkluzionet   
 
Monitorimi i keqpërdorimit të mundshëm të burimeve administrative (KBA) u zbatua nga 70 
monitorues të shoqërisë civile nga 10 organizata të shoqërisë civile (OSHC)1 në 26 komuna2, për 
të vlerësuar praninë e praktikave që përfshijnë përdorimin e postit publik, aktiviteteve ose  
burimeve gjatë zgjedhjeve lokale të vitit 2025, në mënyra që mund të ndikojnë në barazinë dhe 
ndershmërinë e konkurrencës zgjedhore. 
 
Në komunat e vëzhguara janë vërejtur shfaqje të keqpërdorimit të burimeve administrative në 
forma dhe intensitete të ndryshme. Ato nuk ishin të kufizuara në një forcë ose koalicion të vetëm 
politik, as në ndonjë zonë gjeografike; vëzhgimet në disa komuna treguan vetëm pak ose aspak 
raste të verifikuara në mënyrë të qartë. Në vend të kësaj, spikatja e KBA-së duket se është 
formësuar kryesisht nga faktorë kontekstualë, siç janë lidhjet institucionale-partiake, 
konstelacionet politike në shkallë vendore dhe kombëtare, postet aktuale dhe shkalla e 
konkurrencës në garë. Aty ku janë vërejtur, praktikat e KBA-së kontribuuan në mënyrë 
përmbledhëse për dukshmërinë dhe mundësinë e informimit të pabarabartë ndërmjet 
konkurrentëve. Ata që kanë pasur lidhje të ngushtë me pushtetin institucional ose politik 
përfituan më shpesh nga promovimi indirekt përmes ngjarjeve publike, projekteve, mbështetjes 
së komunikimit ose mobilizimit të burimeve publike. Në anën e kundërt, partitë e etabluara më 
pak dhe kandidatët e pavarur kanë pasur qasje më të kufizuara për të siguruar joshjen publike. 
 
Shfaqjet më të theksuara të KBA-së janë ndarë në dy grupe që ndërlidhen mes vete. Grupi i parë 
përbëhet nga praktikat që duan të rrisin profilin dhe besueshmërinë e kandidatëve duke 
shfrytëzuar statusin institucional, të dhënat e qeverisjes dhe postet publike për të përforcuar 
opinionet pozitive të votuesve. Këtu përfshihen: prezantimi i projekteve publike dhe veprimtarive 
infrastrukturore të përfunduara, në vijim e sipër dhe sapo të shpallura, përfshirja në fushatë dhe 
mbështetja e kandidatëve nga zyrtarët publikë dhe përdorimi i komunikimeve institucionale dhe 
mediave sociale të bartësve të posteve publike për porositë lidhur me fushatën. Së bashku,  
praktikat e këtilla shpesh kanë mjegulluar vijën ndarëse ndërmjet detyrave publike dhe 
veprimtarive politike dhe  janë shfaqur si përpjekje strategjike fushate që të sinjalizojnë se votimi 
për kandidatë të caktuar do të sigurojë financim të vazhdueshëm, zhvillim ose përfitime të tjera. 
 
Grupin e dytë e përbëjnë praktikat lehtësuese, më së shumti përdorimi i hapësirave publike dhe, 
në masë më të vogël, i automjeteve publike për mbajtjen ose mbështetjen e aktiviteteve të 
fushatës. Këto praktika kanë ulur barrierat logjistike dhe financiare për konkurrentët me lidhje 
më të mira dhe shpesh janë miratuar në mënyrë joformale, duke ngritur shqetësime në lidhje me 
qasjen e barabartë për të gjithë konkurrentët. 
 

 
1  Shoqata për kujdes dhe përkujdesje në shtëpi “Qendra për Asistencë” - Shkup (Qendra për 

Asistencë), Shoqata për Zhvillim Rural Grupi Lokal Veprues Agro Lider - Krivogeshtan (LAG Agro 
Lider), Shoqata e Qytetarëve për Fuqizimin e Vlerave Demokratike Tre C Konsalting - Shkup (Tre C 
Konsalting), Shoqata e Qytetarëve për Mbrojtjen e Mjedisit Verdevita - Gostivar (Verdevita), Shoqata 
e Qytetarëve për Kërkime, Analiza dhe Zhvillim të Politikave Publike Eurothink – Qendra për Strategji 
Evropiane – Shkup (Eurothink), Klubi Sportiv Alpinist KAB Struga 2017 - Strugë (KAB Struga 2017), 
Bashkimi për Barazi Gjinore Rrjeti Kombëtar Gratë për Gratë - Shkup (Gratë për Gratë), Shoqata për 
Zhvillim Shoqëror “Për Tetovën” – Tetovë (Për Tetovën), Shoqata për Bashkëpunim Ndërkombëtar 
Rinor Interaktiv – Manastir (Interaktiv Bitola), dhe Instituti për Kërkime dhe Analizë të Politikave – 
Romalitiko - Shkup (Romalitiko). 

 
2  Likovë, Studeniçan, Kumanovë, Strumicë, Dollnen, Çair, Butel, Gostivar, Vrapçishtë, Dellçevë, 

Kisella Vodë, Strugë, Dibër, Qendër Zhupë, Vallandovë, Saraj, Makedonski Brod, Tetovë, Bogovinë, 
Tearcë, Manastir, Prilep, Ohër, Shtip, Koçan dhe Shuto Orizarë. 

Nga perspektiva rregullatore, gjetjet japin një tablo të përzier. Disa praktika të vëzhguara bien 
ndesh me dispozitat ligjore ekzistuese, duke përfshirë rastet e përdorimit të paarsyetuar të 
hapësirave dhe automjeteve publike për qëllime fushate dhe promovimin ose prezantimin e 
projekteve publike jashtë afateve të lejueshme. Të tjerat nuk janë të ndaluara në mënyrë 
eksplicite, me kufij të paqartë ligjorë ndërmjet veprimtarisë zyrtare dhe politike gjatë zgjedhjeve, 
duke lënë hapësirë për keqpërdorime dhe perceptime për keqpërdorime, veçanërisht kur dallimi 
ndërmjet tyre është i padallueshëm për votuesit. Duke qenë e këtillë, paqartësia e kufijve të 
fushatës kundrejt kufijve të qeverisjes nuk është në frymën e parimeve të neutralitetit, 
profesionalizmit dhe sjelljes etike të detyrës publike. Ato janë gjithashtu në kundërshtim me 
standardet ndërkombëtare dhe praktikën e mirë në të cilat kërkohet ndarje e qartë e shtetit dhe 
e partive dhe një rregullore gjithëpërfshirëse në lidhje me KBA-në.3 
 
 
 
 
 
 
 
 
 
 
Preliminary Findings 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
3  Paragrafi 5.4 i 1990 OSCE Copenhagen Document kërkon “ndarje të qartë ndërmjet shtetit dhe 

partive politike”. Shih po ashtu Joint ODIHR and Venice Commission Guidelines on Preventing and 
Responding to the Misuse of Administrative Resources During Electoral Processes. 

Rreth monitorimit 
Nën udhëheqjen e ekipit projektues të Fondacionit Ndërkombëtar për Sistemet Zgjedhore (IFES) në 
Maqedoninë e Veriut, 70 monitorues të trajnuar nga 10 OSHC kanë bërë monitorimin gjatë zgjedhjeve 
lokale të vitit 2025 në lidhje me shfaqjet e keqpërdorimit të burimeve administrative në një mostër të 
larmishme nga 26 komuna. Monitorimi i kryer ndërmjet 15 shtatorit dhe 2 nëntorit përfshiu periudhat 
parazgjedhore dhe ato të fushatës, heshtjen zgjedhore dhe të dy rrethet e votimit, në ato vende ku ka 
qenë i zbatueshëm. Ka ndjekur një metodologji gjithëpërfshirëse dhe të përshtatur që bazohet në 
përvojat e përpjekjeve të ngjashme të monitorimit në suaza ndërkombëtare, duke siguruar një 
vëzhgim të paanshëm, të pavarur dhe mosndërhyrës. Të dhënat janë mbledhur përmes punës në 
terren, hulumtimit dytësor (nga zyra) dhe pyetjeve të palëve të interesuara, ndërsa janë njoftuar 
përmes veglave të strukturuara sasiore dhe cilësore. Iniciativa ka pasur për synim që të forcojë 
kapacitetet e OSHC-ve për monitorimin e keqpërdorimeve të burimeve administrative dhe çështjeve 
më të gjera zgjedhore, si dhe të ngrejë vetëdijen e aktorëve politikë dhe institucionalë rreth rreziqeve 
që kanë të bëjnë me këto keqpërdorime. Ka tentuar që të ndërtojë një bazë njohurish për të 
udhëhequr diskutimin publik, përpjekjet e ardhshme për reforma dhe për të kontribuar në 
përmirësimet afatgjata në integritetin zgjedhor dhe qeverisjen e mirë. Meqë bëhet fjalë për një 
iniciativë pilot, mësimet e nxëna dhe njohuritë praktike nga zbatimi i metodologjisë do të nxirren për 
të informuar rreth disejnimit të përpjekjeve të ngjashme në të ardhmen dhe për të ngritur më tej 
kapacitetin në këtë fushë. Raporti përfundimtar mbi monitorimin pritet të publikohet në muajin 
shkurt të vitit 2026. 
 
Gjetjet e përgjithshme të monitorimit dhe këto konkluzione preliminare nuk duhet të interpretohen si 
një paraqitje shteruese ose plotësisht reprezentative e përhapjes së KBA-ve gjatë zgjedhjeve lokale 
të vitit 2025. Ato paraqesin një pamje të përgjithshme të bazuar në një fushëveprim dhe mostër të 
kufizuar, dhe kështu mbartin kufizime të natyrshme që lidhen me përdorimin e tyre për herë të parë, 
me kapacitetin, me afatet kohore dhe me mbështetjen në informacionin e kapshëm publik dhe të 
vëzhgueshëm aty për aty. 
 

Çka është keqpërdorimi i burimeve administrative (KBA)? 
 
Për qëllimet e këtij projekti, KBA u kuptua si avantazh i padrejtë që mund ta kenë partitë ose 
kandidatët përmes përdorimit të pozitës zyrtare ose qasjes në burimet publike për të ndikuar në 
procesin zgjedhor. Bazuar në praktikën e mirë ndërkombëtare, termi i përfshin jo vetëm burimet 
financiare ose materiale, por edhe përdorimin e personelit, infrastrukturës institucionale dhe 
prestigjin e postit publik për përfitim zgjedhor. Rregullimi dhe zbatimi efektiv i kësaj dukurie 
keqpërdorimi është thelbësor për të ruajtur konkurrencën e barabartë dhe për të mbrojtur besimin 
e publikut në zgjedhjet demokratike. 
 

https://www.osce.org/files/f/documents/9/c/14304.pdf
https://www.venice.coe.int/images/GBR_2016_Guidelines_resources_elections.pdf
https://www.venice.coe.int/images/GBR_2016_Guidelines_resources_elections.pdf

2. Vëzhgimet tematike 
 
Disa forma të keqpërdorimit të mundshëm të burimeve administrative rregullohen nga korniza 
ligjore nacionale, ndërsa shumë forma të tjera trajtohen nga praktikat e mira ndërkombëtare. 
Edhe pse monitorimi përfshiu një gamë më të gjerë çështjesh që lidhen me keqpërdorimin  e 
burimeve administrative, katër fusha u përfshinë në shumicën e vëzhgimeve dhe për këtë arsye 
janë theksuar në këtë raport preliminar. Referencat e komunave dhe shembujt e cituar janë 
ilustrues dhe aspak shterues, me qëllim që të ofrojnë vështrime nga kontekste të ndryshme 
lokale. 
 

2.1. Përdorimi i hapësirave publike dhe i automjeteve në fushatë 

Korniza ligjore: Sipas neneve 8-b dhe 82 të Kodit Zgjedhor, përdorimi i hapësirave, pajisjeve dhe 
automjeteve publike për qëllime fushate është i ndaluar, përveç se për personat të cilët janë të 
mbrojtur me dispozita të posaçme. Tubimet parazgjedhore nuk mund të mbahen në institucione 
ushtarake, fetare ose shëndetësore, shkolla, kopshte ose hapësira të tjera publike, dhe në 
mënyrë të ngjashme, zyrat shtetërore ose komunale nuk mund të përdoren për qëllime fushate. 
Në të njëjtën kohë, përjashtimet mund t’i miratojnë drejtuesit e institucioneve publike përkatëse, 
nëse nuk ka hapësira të tjera të përshtatshme dhe me kusht që të sigurohen kushte të barabarta 
për të gjithë konkurrentët.  

Vëzhgimet:   
 
Përdorimi i hapësirave publike: Gjatë gjithë periudhës së monitorimit është vërejtur një 
përdorim i shpeshtë i hapësirave publike. Nga vëzhgimi i 1,093 ngjarjeve dhe aktiviteteve të 
fushatës, 219 përfshinë përdorimin e objekteve dhe hapësirave publike për ngjarjet e fushatës 
ose për paraqitjen e kandidatëve, ndërsa 101 për qëllime të tjera lidhur me fushatën, siç janë: 
selitë e fushatës, koordinimi, logjistika ose ruajtja e materialeve. Shkollat dhe kopshtet përbënin 
grupet më të mëdha të hapësirave të përdorura, pas tyre vijojnë qendrat kulturore, ndërtesat 
administrative komunale, muzetë, galeritë, pallatet sportive, stadiumet dhe hapësirat e tjera 
publike. Përdorimi i ambienteve publike u vu re në të gjithë spektrin politik, megjithatë, numri më 
i madh i rasteve lidhej me kandidatët e lidhur me Aleancën Kombëtare për Integrim (koalicioni 
AKI), VMRO-DPMNE-në, LSDM-në dhe koalicionin VLEN. Përdorimi i hapësirave publike është 
regjistruar në 21 komuna, dhe më së shumti në Manastir, Gostivar, Saraj, Shtip, Strugë, Shuto 
Orizarë, Tetovë dhe Vrapçishtë. Kjo gjë ka treguar edhe përhapjen gjeografike edhe përqendrimin 
në zonat kryesore urbane dhe multietnike. 
 
Shembuj:  

• Më 1 tetor, LSDM përdori sallën kryesore të Shtëpisë së Kulturës "Makedonski Brod" për 
një aktivitet për të promovuar kandidatin për kryetar komune Ivica Stojkoski dhe listën e 
kandidatëve për këshilltarë të udhëhequr nga Andrej Siljanoski. 

• Më 6 dhe 8 tetor, kandidati për kryetar komune i AKI-së, Blerant Ramadani, zhvilloi takime 
fushate me banorët e fshatrave Gllumovë dhe Svillarë e Epërme (komuna e Sarajit) në 
shkollat e fshatrave përkatëse. 

• Më 7 tetor, në sallën e kinemasë së Shtëpisë të Kulturës “25 Maji” të Vallandovës u mbajt 
një aktivitet i organizuar nga LSDM-ja, Karvani i Zgjedhjeve Lokale 2025 “Luftojmë për 
Shtëpinë Tonë”, që synonte promovimin e kandidaturës së kryetarit aktual të bashkisë 
Pero Kostadinov.  

• Më 9 tetor, Shtëpia e Armatës në Tetovë u përdor për një aktivitet për të promovuar 
kandidatët e ZNAM-it për këshillin komunal. 

• Më 17 tetor, Forumi Rinor i AKI-së organizoi një ditë sportive në sallën e sporteve të 
shkollës së mesme “Gostivar”.  

• Më 18 tetor, kandidati i VLEN-it, Blerim Islami, mbajti një aktivitet fushate me mësuesit në 
në një shkollë fillore në Dollnen.  

• Në Shkup, kriza e mbledhjes së mbeturinave ka çuar në një rast ku shërbimet dhe burimet 
komunale u aktivizuan me një dukshmëri të shtuar publike. Disa aktorë në nivelin 
komunal dhe qendror, përfshirë disa kandidatë për kryetarë komune dhe zyrtarë publikë 
të profilit të lartë, mobilizuan automjete komunale dhe mbështetje ndërkomunale për të 
kryer aktivitete pastrimi, duke i paraqitur publikisht  si arritje fushate. Edhe pse pastrimi 
ofroi një shërbim të nevojshëm, përdorimi i automjeteve komunale, i fuqisë punëtore dhe 
i mbështetjes logjistike ngriti shqetësime në lidhje me shfrytëzimin e burimeve 
institucionale për të favorizuar kandidatë të caktuar. 

 
Përkundër përpjekjeve të monitoruesve për të verifikuar bazat mbi të cilat ishin vënë në 
dispozicion vendet publike, shpesh ka qenë e pamundur të përcaktohej se a ishte dhënë ndonjë 
përjashtim formal ose në çfarë baze. Në disa raste, monitoruesit vërejtën përdorimin dukshëm 
të autorizuar ose të paguar të hapësirave publike përmes fletëpagesave të dokumentuara. 
Megjithatë, në pjesën më të madhe të vëzhgimeve, objektet duket se ishin ofruar falas, pa dëshmi 
të qarta të vendimeve formale të ofruara publikisht ku lejohet përdorimi i tyre sipas klauzolës së 
përjashtimit. Disa bashkëbisedues pohuan se këto aktivitete organizoheshin nga institucionet 
publike për "angazhimin në komunitet", dhe jo për të mbështetur fushatën konkrete. Në shumë 
vendndodhje, monitoruesit morën njoftime për qasje të pabarabartë të konkurrentëve në 
hapësirat publike. 
 
Vëzhgimet e përgjithshme tregojnë se partitë në pushtet dhe partitë dhe kandidatët me lidhje të 
mira në nivel lokal shpesh kanë përfituar nga qasja e ofruar në mënyrë jo formale në objektet 
publike, ndërsa partitë më të vogla dhe kandidatët e pavarur janë përballur me pengesa 
burokratike ose politike kur kanë bërë kërkesa të ngjashme. Në përgjithësi, përdorimi i shpeshtë 
i hapësirave publike për qëllime fushate dhe mungesa e transparencës rreth mekanizmit të 
përjashtimit ngre çështjet e përputhshmërisë së kufizimeve ligjore, si dhe vallë korniza aktuale 
ofron masa të fuqishme mbrojtëse ndaj kësaj forme keqpërdorimi. 
 
Përdorimi i automjeteve zyrtare: Janë raportuar relativisht pak raste të përdorimit të 
automjeteve zyrtare për qëllime fushate. Në përgjithësi, janë regjistruar vetëm 26 raste në 7 
komuna, me rishfaqje më të madhe në Tetovë dhe Bogovinë. Përdorimi i raportuar përfshinte 
kryesisht udhëtimet e kandidatëve ose mbështetësve, por edhe transportimin e materialeve të 
fushatës. Shumica e rasteve u vunë re në lidhje me fushatat e kandidatëve të VLEN-it, pas tyre 
vijonin të VMRO-DPMNE-së. 
 
Përpjekjet e monitoruesve për verifikime nganjëherë pengoheshin nga të dhënat e paplota në 
regjistrin onllajn të automjeteve të Komisionit Shtetëror për Parandalimin e Korrupsionit (KSHPK) 
dhe nga zbatimi jokonsekuent i shënimit të targës së kuqe me urdhëresë të qeverisë – 
përndryshe, dy masa të mirëpritura për transparencë.4 Edhe pse numri i përgjithshëm i rasteve 
ishte i kufizuar në krahasim me shqetësimet e vërejtura në zgjedhjet e kaluara, vëzhgimet 
theksojnë nevojën për ndërgjegjësim të vazhdueshëm dhe zbatim të vazhdueshëm të kufizimeve 
ligjore. 

 
4  Sipas KSHPK, që nga 29 shtatori, vetëm 635 institucione kishin dorëzuar të dhënat e kërkuara për 

automjetet, ndërsa 879 nuk i kishin dorëzuar. Që nga 6 nëntori, gjithsej 6,659 automjete ishin 
përfshirë në regjistër. Ashtu si në disa vëzhgime të ngjashme, në Kisella Vodë, disa automjete 
administrative të identifikuara si pronë e përfaqësuesve të qeverisë qendrore, përfshirë 
Kryeministrin, të përfshira gjatë tubimit të fushatës së VMRO-DPMNE-së përpara ndërtesës së 
komunës në Kisella Vodë më 9 tetor 2025, nuk mbanin targa të kuqe. 

https://dksk.mk/mk/%D1%81%D0%B0%D0%BC%D0%BE-42-%D0%BE%D0%B4-%D0%B8%D0%BD%D1%81%D1%82%D0%B8%D1%82%D1%83%D1%86%D0%B8%D0%B8%D1%82%D0%B5-%D0%B4%D0%BE%D1%81%D1%82%D0%B0%D0%B2%D0%B8%D1%98%D0%B0-%D0%BF%D0%BE%D0%B4%D0%B0%D1%82/

2.2 Përdorimi i projekteve të financuara publikisht dhe njoftimeve, inaugurimeve dhe publicitetit 
lidhur me to për promovimin e kandidatëve 
 
Korniza ligjore: Jashtë legjislacionit zgjedhor, Ligji për Prokurimin Publik ofron kornizën e 
llogaridhënies për përdorimin e mjeteve publike, duke kufizuar prokurimin ose kontraktimin e 
parregullt ose të përshpejtuar që nuk do t'i shërbejë interesit publik. Neni 8-a i Kodit Zgjedhor 
ndalon nisjen e projekteve të reja të zhvillimit publik, të paplanifikuara më parë, pagesave të 
jashtëzakonshme buxhetore ose pagesave të përfitimeve, dhe procedurave të reja të punësimit 
të financuara nga buxheti, pasi që të shpallen zgjedhjet. Duke filluar 20 ditë para periudhës së 
fushatës, është gjithashtu e ndaluar të mbahen ngjarje publike në lidhje me fillimin e ndërtimit 
ose përdorimit të zhvillimeve dhe objekteve infrastrukturore, siç janë: rrugë, ujësjellës, linja 
transmetimi, kanalizime, fusha sportive ose objekte aktivitetesh sociale - shkolla, kopshte dhe 
ndërtesa të tjera. Në të njëjtën kohë, rregulli përjashton në mënyrë të qartë nga zbatimi i tij çdo 
deklaratë publike që bartësit e posteve publike ose kandidatët mund të zgjedhin të bëjnë lidhur 
me këto projekte publike gjatë aktiviteteve të fushatës, intervistave mediatike, debateve apo kur 
u përgjigjen pyetjeve të gazetarëve. 
 
Vëzhgimet:  
 
Në praktikë, janë shënuar shembuj të shumtë të njoftimeve të projekteve të reja, inaugurimeve, 
inspektimeve në lidhje me projekte vijuese ose aktivitete që promovojnë projekte të ndryshme të 
zhvillimit publik dhe infrastrukturës, si para ashtu edhe gjatë periudhës zyrtare të fushatës. Në 
një numër të madh rastesh, autoritetet në shkallë të ndryshme, kombëtare dhe komunale, 
përmendën gjerësisht projektet dhe aktivitetet e këtilla të financuara publikisht gjatë aktiviteteve 
të fushatës dhe komunikimeve të mbështetjes së drejtpërdrejtë ose të nënkuptuar të 
kandidatëve dhe partive të lidhura me to. Në mënyrë të ngjashme, kryetarët e komunave dhe 
këshilltarët aktualë që kërkonin rizgjedhje dhe kandidatët i paraqitën në mënyrë proaktive 
projektet e këtilla si arritje të forcës politike në pushtet dhe i lidhën përmirësimet dhe investimet 
e vazhdueshme me zgjedhjet e tyre. 
 
Shumë nga projektet e këtilla publike dukeshin se kishin qenë vijuese, të planifikuara dhe të 
buxhetuara paraprakisht. Promovimi i projekteve të tilla u raportua në gati një të tretën e 
raporteve të monitorimit, me modele më të theksuara të vërejtura në Koçan, Ohër, Tetovë dhe 
Shuto Orizarë. Në të njëjtën kohë, monitoruesit vunë re se disa projekte të tilla ishin miratuar 
diçka para afatit ligjor ose me sa duket ishin planifikuar paraprakisht që të prezantoheshin gjatë 
periudhës zgjedhore. Praktikat e këtilla, edhe pse nuk ishin drejtpërdrejt në kundërshtim me 
ligjin, ngritën çështje në lidhje me kohën strategjike në të mirë të fushatës. Ato gjithashtu ofruan 
mundësitë e promovimit të kandidatëve që mund të shfrytëzonin suksese të tilla në ndërtimin e 
një narrative fushate të strukturuar rreth arritjeve, zhvillimit dhe efikasitetit të demonstruar. Në 
të njëjtën kohë, u vunë re disa shembuj të miratimeve të projekteve të reja infrastrukturore, si për 
shembull, për dymbëdhjetë projekte në Tetovë që lidheshin, ndër të tjera, me rindërtimin e disa 
rrugëve dhe të një fushe sportive.  
 
Shembujt:  

• Më 2 tetor, gjersa merrte pjesë në një takim publik në Koçan në mbështetje të kandidatëve 
të VMRO-DPMNE-së, kryeministri Hristijan Mickoski theksoi investimet e kaluara dhe 
premtoi 100 milionë euro shtesë për projektet e ardhshme të infrastrukturës në komunë. 

• Ndërmjet 1 dhe 8 tetorit, kandidati për kryetar komune i VLEN-it në Çair dhe 
zëvendëskryeministri i parë Izet Mexhiti njoftoi publikisht një sërë projektesh investuese, 
duke filluar nga mbeturinat dhe infrasturkura lokale e ujit deri te fillimi i afërt i dy 



 
 

7 

projekteve të mëdha të planifikuara më parë me financim të qeverisë - kampusi i 
Universitetit Nënë Tereza dhe parkimi nëntokësor i Sheshit Skënderbej në Shkup. 

• Më 10 tetor, në prezantimin e një aktiviteti për rindërtimin e stadiumit rekreativ në Rashçe 
mori pjesë ministri i Rinisë dhe Sporteve Borko Ristovski dhe u përdor për promovimin e 
kandidatit për kryetar komune të VLEN-it Muhamed Elmazi në komunën e Sarajit. 

• Më 12 tetor, kryetari i komunës së Butelit dhe kandidati për kryetar komune i VMRO-
DPMNE-së Darko Kostovski, i shoqëruar nga kryeministri Mickoski dhe ministri i 
Transportit Aleksandar Nikolloski, morën pjesë në lëshimin e rrjeteve të reja të furnizimit 
me ujë në Lubancë dhe Luboten. 

• Më 13 tetor, kryetari i komunës së Tetovës dhe kandidati i VLEN-it, Bilall Kasami, i 
shoqëruar nga këshilltarë aktualë dhe të ardhshëm komunalë, vizituan dhe mbajtën një 
konferencë për shtyp nga vendi i ndërtimit të një stadiumi në Tetovë. 

• Në një postim në Facebook më 29 tetor, kryetari i komunës së Makedonski Brodit dhe 
kandidati për kryetar komune i VMRO-DPMNE-së, Zharko Risteski, informoi për 
inspektimet e punimeve të ndërtimit në qendrën ditore për fëmijë me nevoja të veçanta 
dhe të një kopshti (të dyja projekte të miratuara më parë), të kryera së bashku me 
zëvendësministrin Gjoko Vellkovski dhe zëvendësministrin e Shëndetësisë Jovica 
Andovski. 

• Në një seri postimesh në Facebook më 31 tetor dhe 1 nëntor, kryetari i komunës së 
Bogovinës dhe kandidati i AKI-së, Besnik Emshiu, përdori projektet e nisura ose të 
planifikuara nga komuna në fushatën e tij, duke synuar votuesit në Pirok, Rakovec, 
Sedllarcë, Siniçan, Kamjan dhe Urvic. 

Në përgjithësi, referencat e shumta për projektet dhe investimet publike të përfunduara, vijuese 
dhe të planifikuara në shumë komuna të monitoruara në mënyrë të tërthortë ndikuan në dobi të 
imazhit të drejtuesve aktualë dhe kandidatëve të lidhur me ta, duke përforcuar narrativin se 
zgjedhja e tyre do të siguronte vazhdimin e përmirësimeve dhe investimeve. Këto projekte dhe 
komunikimet përreth tyre shpesh dukeshin të përcaktuara në mënyrë strategjike dhe të 
theksuara në mënyrë të qëllimshme në kontekstin e fushatës. Referencat e këtilla mjegulluan 
kufirin për votuesit midis qeverisjes së rregullt dhe fushatës dhe kontribuuan në ridrejtimin e 
mundësive të promovimit në favor të kandidatëve që gëzonin mbështetjen dhe miratimin nga 
partitë pushtetare dhe me të dhëna të kaluara të qeverisjes që mund të prezantoheshin.  
 

2.3. Përfshirja e institucioneve publike dhe zyrtarët publikë në fushatë  
 
Korniza ligjore: Disa parime kyçe për parandalimin e konfliktit të interesave dhe sigurimin e 
shërbimit me interes publik janë të përfshira në kornizën ligjore që rregullon kategori të ndryshme 
të zyrtarëve publikë, duke siguruar një kornizë të sjelljes së duhur edhe gjatë zgjedhjeve. Ligji për 
Parandalimin e Korrupsionit dhe Konfliktit të Interesave (Neni 3-4) i detyron zyrtarët të veprojnë 
në mënyrë të paanshme, të udhëhiqen nga interesi publik dhe ndalon përdorimin e detyrës dhe 
pozitës publike për të avancuar interesat personale, të palëve të treta ose të partive politike. 
Ligjet për të Punësuarit e Sektorit Publik, për Nëpunësit Administrativë (Neni 53(1) dhe 60) dhe 
për Nëpunësit Shtetërorë (59(1) dhe 64) përforcojnë parimet e paanshmërisë në kryerjen e 
detyrave zyrtare dhe ndalojnë aktivitetin politik në një kapacitet zyrtar ose gjatë orarit të punës 
për grupe të ndryshme të kuadrit të sektorit publik. Përveç kësaj, kodet e etikës për anëtarët e 
qeverisë, parlamentit dhe zyrtarët vendorë përsërisin parimin e paanshmërisë gjatë kryerjes së 
detyrave zyrtare/gjatë orarit të punës dhe theksojnë nevojën për të siguruar një dallim midis 
detyrave publike dhe veprimtarisë politike.  
 
Në të njëjtën kohë, korniza ligjore nuk rregullon në mënyrë eksplicite aktivitetet e fushatës së 
bartësve të posteve publike, duke përfshirë paraqitjet publike, mbështetjen ose mediat sociale.  

Vëzhgimet: Në praktikë, zyrtarët publikë luajtën një rol të spikatur në promovimin e kandidatëve 
dhe partive politike gjatë fushatës. Ministrat, zëvendësministrat dhe deputetët ishin zyrtarët që 
u vunë re më shpesh duke marrë pjesë në ngjarjet e fushatës së kandidatëve të lidhur me forcat 
e tyre politike, duke u dhënë në mënyrë aktive dukshmëri dhe besueshmëri institucionale dhe 
duke krijuar mundësi për kandidatët që të lidhen me arritjet dhe iniciativat qeveritare. Kryetarët 
e komunave, këshilltarët dhe drejtuesit e ndërmarrjeve ose agjencive publike gjithashtu shpesh 
ofruan mbështetje promovuese, duke përfshirë fjalime mbështetëse dhe referenca për arritjet 
lokale. Përfshirja e zyrtarëve publikë u vu re më shpesh në lidhje me kandidatët e VMRO-DPMNE-
së, më pas vijojnë ata të lidhur me AKI-në, VLEN-in, LSDM-në dhe ZNAM-in, me më pak raste të 
vërejtura për Të majtën, Poinaku dhe Partinë Demokratike Turke. 
 
Edhe pse shumë aktivitete fushate janë zhvilluar jashtë orarit të punës, siç është vërejtur për 
shembull në komunën Qendër - Zhupë, zyrtarët, në disa raste, dukeshin se po merrnin pjesë në 
cilësi private ose si përfaqësues të partive politike në po këto aktivitete. Monitoruesit vunë re 
raste të shumta ku zyrtarët kanë marrë pjesë në cilësinë e tyre zyrtare, me referenca eksplicite 
për pozicionet e tyre publike. Në përgjithësi, 169 aktivitete fushate të vëzhguara në 19 komuna 
paraqitën pjesëmarrje aktive të zyrtarëve publikë në role zyrtare ose të përziera, më së shumti në 
Gostivar, Tetovë, Bogovinë, Koçan, Prilep, Saraj, Vallandovë dhe Shuto Orizarë.  
 
Shembujt:  

• Më 2 tetor, Kryetari i Komunës së Dolnenit Urim Ibeski mori pjesë në hapjen e shtabit 
zgjedhor të AKI-së, ku ai premtoi publikisht mbështetje për kandidatin e AKI-së, duke 
deklaruar se kandidati do të vazhdonte punën e tij në drejtimin e komunës. 

• Gjatë aktivitetit të fushatës më 6 tetor në shkollën fillore "Naim Frashëri", ku u promovuan 
kandidatët për kryetar komune dhe këshilltarë të VLEN-it, anëtarët e qeverisë, 
parlamentit dhe kryetari i komunës së Tetovës u prezantuan duke përdorur titujt e tyre 
zyrtarë. 

• Gjatë tubimit të VMRO-DPMNE-së më 8 tetor në Butel, kryeministri Hristijan Mickoski dhe 
ministri i Mbrojtjes Vllado Misajlovski u përmendën duke përdorur pozicionet e tyre 
qeveritare. 

• Më 8 tetor, kandidati i VMRO-DPMNE-së Gjoko Kamçev bëri një vizitë fushate në tregun e 
qytetit në Vallandovë, i shoqëruar nga drejtori i Qendrës së Shëndetit Publik në Vallandovë 
dhe drejtori i Qendrës për Punë Sociale. 

• Gjatë aktivitetit të 29 tetorit në Ndërmarrjen Publike ,,Sharri'', ku u promovua Kryetari i 
Komunës së Tetovës dhe kandidati i VLEN-it, Bilall Kasami, drejtori i ndërmarrjes 
promovoi përmirësimet e punëve në vijim e sipër, ndërsa kritikoi udhëheqësinë e kaluar 
të komunës për keqmenaxhim.  

• Më 16 tetor, kandidati për kryetar komune i VMRO-DPMNE-së, Dejan Prodanoski, bëri një 
vizitë fushate në spitalin e qytetit “Borka Taleski” në Prilep, i shoqëruar nga ministri i 
Shëndetësisë Azir Aliu, zëvendësministri Jovica Andovski, drejtori i Fondit të Sigurimeve 
Shëndetësore Sasho Klekovski dhe kryetari i komunës së Prilepit. 

• Përpara zgjedhjeve të raundit të parë, kryetari i komunës së Tearcës iu bashkua 
aktiviteteve të fushatës në mbështetje të kandidatit të AKI-së, duke përdorur rastet për të 
promovuar projektet e planifikuara më parë, duke përfshirë rindërtimet dhe asfaltimin e 
rrugëve. 

• Në prag të rrethit të dytë zgjedhor, Kryetari aktual i Komunës së Studeniçanit, Azem 
Sadiki, u angazhua në një sërë aktivitetesh publike të mbajtura në sallën sportive 
komunale “Ilinden”, ku u takua me klubet sportive dhe njoftoi mbështetje financiare për 
nxënësit e klasës së parë. 

 
Në një model të kundërt, shumë ngjarje dhe aktivitete të organizuara nga autoritetet qendrore 
dhe lokale ose subjektet publike kanë paraqitur kandidatë ose kanë përmbajtur elemente të tjera 

fushate, duke kombinuar kështu aktivitetet rutinë të qeverisjes ose të angazhimit në komunitet 
me promovimin e kandidatëve, duke kontribuar në rritjen e dukshmërisë dhe shtrirjes 
komunikimit të kandidatëve. Edhe pse më pak të shpeshta në kuptimin absolut, ngjarjet e këtilla 
publike të përziera me elemente fushate janë identifikuar në të gjitha 26 komunat e monitoruara, 
gjithsej 114 raste, dhe janë shfaqur me një ritëm relativisht të ngjashëm në të gjitha 
vendndodhjet. 
 

• Më 8 tetor, qeveria organizoi një Forum Biznesi në Strumicë. Ndërkohë që synonte në 
mënyrë formale promovimin e mundësive të investimit dhe mbështetjen e zhvillimit 
ekonomik lokal, ajo gjithashtu lehtësoi në mënyrë indirekte promovimin e kandidatit për 
kryetar komune të VMRO-DPMNE-së, Petar Jankov, i cili mbajti një fjalim së bashku me 
kryeministrin Hristijan Mickoski dhe me ministra të tjerë. 

• Më 15 dhe 17 tetor, dy ngjarje inaugurimi të organizuara nga shteti në fshatin Radushë, 
hapja e fushës sportive "Berlin Arena" nga Ministria e Sportit dhe hapja e një klinike 
shëndetësore lokale nga Ministria e Shëndetësisë, përfshinë fjalime nga kandidati për 
kryetar komune i Sarajit nga rrodhët e VLEN-it, Muhamed Elmazi, i cili i lidhi këto 
iniciativa me platformën e tij të fushatës. 

• Më 17 tetor, kryeministri Hristijan Mickoski, duke vepruar në cilësinë e tij zyrtare, u takua 
me kandidatët për kryetar komune të VMRO-DPMNE-së dhe Odën Verilindore të 
Tregtisë, në një ngjarje të konceptuar si një takim i fokusuar në ekonomi, por që 
kontribuoi në mënyrë efektive në rritjen e dukshmërisë së kandidatëve të partisë. 

 
Në të njëjtën kohë, roli i autoriteteve lokale në disa komuna u vlerësua pozitivisht. Për shembull, 
në Manastir, Çair, Dellçevë, Shtip dhe Dibër, administratat komunale u konsideruan si persona 
që vepronin profesionalisht, duke treguar vetëdije për rëndësinë e neutralitetit gjatë fushatave 
dhe duke mbetur të përqendruara në detyrat e tyre kryesore të shërbimit publik, pa përfshirje të 
dukshme në fushatë ose komunikime të politizuara. Komuna të tjera, si në Prilep, mbetën të 
angazhuara në mënyra pozitive, për shembull duke organizuar ngjarje që përfshinin përfaqësues 
nga parti të shumta. 
 
Në të gjitha komunat e monitoruara, përfshirja e nëpunësve publikë dhe të punësuarve (që u 
nënshtrohen rregullave ligjore më të rrepta) në ngjarjet dhe aktivitetet e fushatës, qoftë në cilësi 
zyrtare ose gjatë orarit të punës, është vënë re si e kufizuar. Megjithatë, janë regjistruar disa raste 
të përfshirjes si pjesëmarrës ose në role më aktive, duke përfshirë denoncimet e presionit të 
fshehtë brenda hierarkive institucionale për të marrë pjesë ose mbështetur aktivitetet e partisë. 
Për shembull, ndërmjet dy rretheve zgjedhore në Tetovë, VLEN-i organizoi aktivitete ditore të 
shpërndarjes së kafesë në qendër të qytetit, ku punonjësit e sektorit komunal dhe publik janë 
vënë re se kanë qenë të angazhuar gjatë orarit zyrtar të punës në atë që fitohej përshtypje se ishte 
një aktivitet politik. 
 
Në përgjithësi, përfshirja e shpeshtë dhe shumë e dukshme e zyrtarëve publikë në aktivitetet e 
fushatës, si dhe përputhja ndërmjet ngjarjeve publike dhe atyre që shërbejnë për qëllime fushate, 
krijuan një perceptim të një praktike të zakonshme dhe kryesisht të normalizuar - pjesë e asaj që 
shpesh shihej si përpjekje të koordinuara për të promovuar kandidatët dhe partitë përkatëse. Aty 
ku është vërejtur, një përfshirje e këtillë është parë si kontribuese në perceptimin e kushteve të 
pabarabarta ndërmjet konkurruesve, veçanërisht atyre pa përfaqësim në strukturat lokale ose 
qendrore të pushtetit. Meqë shumë raste nuk janë kualifikuar si shkelje, mungesa e kufijve të 
qartë ligjorë dhe udhëzimeve mbi format e lejueshme të mbështetjes paraqet sfida për ruajtjen e 
standardeve etike të detyrës publike dhe parimin e ndarjes së detyrave zyrtare dhe aktivitetit 
politik. 

2.4. Përdorimi i institucioneve publike dhe komunikimet e zyrtarëve publikë për promovimin e 
kandidatëve  
 
Korniza ligjore: Në përputhje me nenin 75-e.4 të Kodit Zgjedhor, që nga shpallja e zgjedhjeve deri 
në përfundimin e tyre, mediave, duke përfshirë radiodifuzerët, shtypin dhe portalet onllajn, u 
ndalohet publikimi i reklamave të financuara nga buxhetet shtetërore ose komunale, ose nga 
subjektet që ushtrojnë autorizime publike, përveç atyre të lejuara me ligj. Kërkesat e etiketimit 
zbatohen për të gjitha materialet e fushatës me pagesë, duke përfshirë edhe ato onllajn. 
Megjithatë, fushata në mediat sociale dhe në portalet onllajn mbetet e parregulluar. Në mënyrë 
të ngjashme, përdorimi i ueb-faqeve komunale në kontekstet e fushatës dhe komunikimet e 
zyrtarëve publikë, ashtu si dhe përfshirja e përgjithshme e këtyre të fundit në fushatë, nuk i 
nënshtrohen asnjë rregulloreje.  
 
Vëzhgimet: Monitoruesit kanë zbatuar vetëm monitorim të kufizuar dhe kryesisht të bazuar në 
kontekst të komunikimeve onllajn të zyrtarëve komunalë dhe publikë. Një raport më 
gjithëpërfshirës mbi këtë çështje është përgatitur nga IFES Maqedoni e Veriut në partneritet me 
Fondacionin Metamorfozis.5 Vëzhgimet si pjesë e monitorimit të keqpërdorimeve të burimeve 
administrative kanë treguar se, pranë mbështetjes eksplicite dhe mbështetjen indirekte të 
kandidatëve përmes promovimit të projekteve publike dhe arritjeve të tjera, përdorimi i kanaleve 
të komunikimit institucional dhe mesazheve promovuese nga zyrtarët publikë në nivel lokal dhe 
qendror ishte një tipar tjetër i dukshëm i fushatës. Informacioni partiak që promovonte 
kandidatët në ueb-faqet e komunave është vërejtur vetëm në raste të rralla, edhe pse ka qenë 
dukshëm i pranishëm, si për shembull, në Tetovë. Në të njëjtën kohë, përdorimi i profileve zyrtare 
të autoriteteve lokale dhe bartësve të funksioneve publike në mediat sociale për promovimin e 
hapur të kandidatëve është regjistruar relativisht shpesh. Kjo ka përfshirë publikime organike, të 
shkëmbyera dhe të kufizuara me pagesë që promovojnë aktivitetet e fushatës ose paraqesin 
projekte komunale të kaluara, vijuese ose të planifikuara dhe arritje të tjera - disa me lidhje të 
hapura, të tjera më të rafinuara me kandidatët dhe partitë e ndërlidhura. Një promovim i tillë në 
mediat sociale përmes llogarive zyrtare të mediave sociale të zyrtarëve institucionalë dhe 
publikë është raportuar nga 10 komuna, me spikatje më të madhe në Koçan, Tetovë, Makedonski 
Brod, Butel, Shuto Orizarë dhe me një numër më të ulët raportimesh nga Struga, Kisella Voda, 
Shtipi, Kumanova dhe Ohri.  

Shembuj:  

• Në Makedonski Brod, llogaritë në Facebook dhe Instagram të kryetarit aktual të komunës 
Zharko Risteski, të shënuara me titullin e tij zyrtar, kanë pasur një sërë postimesh që 
promovonin fushatën e tij, duke iu referuar zbatimit të një sërë punimesh publike dhe 
projekteve infrastrukturore. 

• Në Tetovë, platformat e mediave sociale të komunës promovonin shpesh përmbajtje që 
paraqiste kryetarin aktual të komunës dhe përfaqësuesit e koalicionit qeverisës. 

• Në Butel, faqja e Facebook-ut e komunës postoi rreth projekteve të reja infrastrukturore 
gjatë fushatës dhe ripostoi përmbajtje fushate nga kandidati për kryetar komune i VMRO-
DPMNE-së, Darko Kostovski, si për shembull nga pjesëmarrja e tij në një festë në kopshtin 
e fëmijëve të Butelit. 

• Në Vrapçishtë, kryetari i komunës dhe kandidati i AKI-së promovoi punimet e ndërtimit të 
rrugëve në disa vende në komunës në llogarinë e tij zyrtare në Facebook. 

• Në Gostivar, kryetari i komunës në detyrë dhe kandidati i AKI-së promovoi përfundimin e 
punimeve rrugore në njërën nga rrugët e qytetit në llogaritë e tij zyrtare në mediat sociale. 

 
5 https://metamorphosis.org.mk/en/  

• Profilet zyrtare të kryetarit aktual të Likovës përmbanin disa video, ku paraqiteshin zyrtarë 
komunalë dhe drejtorë të ndërmarrjeve publike dhe që tregonin projekte infrastrukturore 
të përfunduara ose në vijim e sipër, siç është rregullimi i shtratit të lumit në Sllupçan, 
përmirësimet e furnizimit me ujë dhe rrugët lokale. 

• Në një postim me pagesë në Facebook më 7 tetor, ministri Zoran Lutkov promovoi 
mbështetjen e tij dhe të ministrit të Punëve të Jashtme dhe Tregtisë së Jashtme Timço 
Mucunski dhe kandidatit për kryetar komune të Shkupit Orce Gjorgievski për aktivitetet 
derë më derë të kandidatit të VMRO-DPMNE-së dhe kryetarit të komunës së Butelit Darko 
Kostovski.  

 
Edhe pse komunikimet në mediat sociale nuk janë rregulluar në mënyrë të qartë sipas 
legjislacionit aktual, ato pasqyruan elemente të favorizimit informal institucional dhe, po të 
merren së bashku me format e tjera të mbështetjes, rrezikonin rrënimin e barazisë së 
konkurrencës duke zbehur vijën ndarëse të promovimit legjitim institucional dhe udhëheqjes së 
fushatës. 
 

2.5. Shikim në të ardhmen 
 
Duke u bazuar në vëzhgimet dhe gjetjet e paraqitura më lart, do të hartohet një Raport 
përfundimtar për të ofruar një pamje të plotë të çështjeve lidhur me keqpërdorimin e burimeve 
administrative të përfshira në monitorim. Krahas analizës së zgjeruar në bazë të përmbledhjes 
sasiore dhe cilësore të të dhënave, po ashtu do të përfshijë fusha që kanë qenë më pak të 
theksuara ose ende s'janë hulumtuar plotësisht në këtë Raport preliminar. Këto do të përfshijnë, 
ndër të tjera: 
 

• sjelljen e policisë dhe ofruesve të tjerë të sigurisë publike duke pasur parasysh  
neutralitetin në detyrë; 

• rolin e palëve të treta në mbështetjen e fushatave të kandidatëve; 
• ndikimin e praktikave të KBA-së tek grupet e rrezikuara ose tek grupet jo aq të 

përfaqësuara, duke përfshirë gratë, bashkësitë etnike që nuk i përkasin asaj 
maqedonase dhe personat me aftësi të kufizuara; 

• vëzhgimet që lidhen me KBA-në gjatë heshtjes zgjedhore dhe periudhave të ditës së 
zgjedhjeve. 

 
Raporti Përfundimtar do të vlerësojë më tej modelet specifike komunale dhe ndërkomunale, do 
të theksojë praktikat e mira të vëna re gjatë monitorimit dhe do të ofrojë rekomandime për 
përmirësimin si të rregullores ligjore, ashtu edhe të praktikës. Publikimi është parashikuar për 
muajin shkurt të vitit 2026. 
 
 
 
 
 
 
 
 
 
 
 
 
 

Për IFES-in  
 
Në mbështetje të qeverisjes së mëtejme të mirë të Maqedonisë së Veriut, IFES-i u ofron 
asistencë palëve të ndryshme të interesuara - institucioneve shtetërore, partive politike, 
shoqërive civile dhe qytetarëve – për rritjen e njohurive dhe kuptimin e tyre për procesin 
zgjedhor dhe praktikat e mira ndërkombëtare dhe për avancimin e reformave demokratike të 
vendit.  
 
Mohim përgjegjësie: Si pjesë e mbështetjes së IFES-it për zgjedhjet lokale 2025, ky Raport 
Preliminar i Monitorimit u përgatit në kuadër të projektit Institucione të Rezistueshme të 
Ballkanit për Qeverisje Demokratike dhe Zgjedhje (BRIDGE), që financohet nga Qeveria e 
Mbretërisë së Bashkuar me mbështetjen e Ambasadës Britanike në Shkup, si dhe Programit 
për Mbështetjen e Zgjedhjeve të Bashkëpunimit Zviceran në Maqedoninë e Veriut, që 
implementohet nga IFES-i. Përmbajtja e këtij Raporti nuk i pasqyron domosdoshmërisht 
pikëpamjet e donatorëve, projekteve ose implementuesit(ve). 

SHTOJCA 1 
 
Përbërjet e koalicioneve në 26 komunat e monitoruara: 
 

1. Koalicioni "Maqedonia Juaj" - VMRO-DPMNE (VMRO-Partia Demokratike për Unitetin 
Kombëtar Maqedonas), Partia Socialiste e Maqedonisë, Partia Demokratike e Serbëve në 
Maqedoni-DPSM, Aleanca Demokratike-DS, Partia Progresive Serbe në Maqedoni-SNSM, 
Partia Popullore Boshnjake-BNP, Forcat Demokratike të Romëve-DSR, Partia e 
Demokratëve të Bashkuar të Maqedonisë-PODEM, Partia e Vllehëve të Maqedonisë, ZËRI 
për Maqedoninë-GLAS, Partia e Re Liberale-NLP, Bashkimi Social Demokrat-SDU, 
"Romët e Bashkuar të Maqedonisë"-ROM, Partia e Punëtorëve dhe Bujqësorëve të 
Republikës së Maqedonisë, Partia e Bashkuar për Barazinë e Romëve-OPER, Dinjiteti, 
Koncepti Maqedonas-MConcept, Partia e Kroatëve në Maqedoni-PHM, Veprimi 
Maqedonas-MAAK, e udhëhequr nga VMRO-DPMNE (VMRO-Partia Demokratike për 
Unitetin Kombëtar Maqedonas). 
 

2. "Koalicioni për Zgjedhjet Lokale 2025" - Lidhja Socialdemokrate e Maqedonisë-LSDM, 
Partia e Re Socialdemokrate-NSDP, VMRO-Partia Popullore-VMRO-NP, Partia e Lëvizjes 
së Turqve në Maqedoni-PDT, Desnica, Partia për Progres Social dhe Ekonomik-POEN, 
Partia e Veprimit Demokratik të Maqedonisë, Partia për Prosperitet Demokratik të 
Romëve-PDPR, Bashkimi Qendror Demokratik-CDU. 

 
3. Koalicioni VLEN (Lëvizja Besa, Lëvizja Demokratike, Alternativa). 

 
4. Koalicioni Aleanca Kombëtare për Integrim – AKI (BDI – Bashkimi Demokratik për Integrim, 

ASH – Aleanca për Shqiptarët krahu i Zijadin Selës, ASH – Aleanca për Shqiptarët krahu i 
Arben Taravarit, LP - Lëvizja Populli Skender Rexhepi - Zejd) 

3.1 Përmbledhje për komunën e Manastirit 
 
OSHC përgjegjëse: INTERAKTIV - Manastir  
Periudha e monitorimit: 15 shtator - 19 tetor 
Informacioni i kontaktit i OSHC-së: interaktivbitola@gmail.com  

Profili i komunës 

Manastiri është një nga komunat më të mëdha dhe një qendër kyçe politike dhe ekonomike në 
jugperëndim të vendit. Shumica e popullsisë së saj prej rreth 85,000 banorësh, rreth 88.7%, i 
përkasin bashkësisë etnike maqedonase. Komuna karakterizohet nga një mjedis politik mjaft 
konkurrues dhe  me struktura aktive partiake dhe tradicionalisht ka një angazhim të fortë fushate 
nga partitë kryesore, VMRO-DPMNE dhe LSDM, si dhe nga grupe më të vogla politike. Gjatë këtyre 
zgjedhjeve, kryetari aktual i komunës Toni Konjanovski (VMRO-DPMNE) kandidoi për rizgjedhje, 
duke u përballur me Metodija Kunovskin (LSDM) dhe disa konkurrentë të tjerë. Të dyja partitë 
bënë fushatë aktive dhe mobilizuan bazat e tyre, duke sinjalizuar rreziqe të larta për lidershipin 
lokal. Edhe pse Toni Konjanovski konsiderohej gjerësisht si kryesues, fushata e opozitës nën 
udhëheqjen e Kunovskit ishte domethënëse dhe me një angazhim të dukshëm. VMRO-DPMNE 
ishte e përfaqësuar fuqishëm në këshillin lokal. Zgjedhjet u përmbyllën me një rreth zgjedhor. 

Trendet e vëzhguara në përdorimin e burimeve administrative gjatë fushatës 

Gjatë periudhës së monitorimit, mjedisi i fushatës në Manastir njëherësh ishte konkurrues dhe i 
rregullt, duke përfshirë një numër tubimesh, aktivitetesh derë më derë dhe takimesh në lagje. 
Aktivitetet e fushatës, komunikimi institucional dhe paraqitjet e zyrtarëve publikë që u 
monitoruan nuk zbuluan praktika që do të tregonin në mënyrë që qartë përputhje ndërmjet 
funksioneve zyrtare dhe aktiviteteve të fushatës. Disa tubime të fushatës thuhet se u zhvilluan në 
ose pranë ambienteve publike, siç janë shkollat ose sallat e kulturës. Edhe pse mbeti e paqartë 
se mbi çfarë baze formale ishin dhënë disa prej hapësirave të përdorura, nuk pati raportime për 
qasje diskriminuese dhe nuk duket se kjo qasje ishte bazuar në parapëlqime ose miratime 
institucionale. Nuk u vunë re raste të përdorimit të automjeteve publike në kontekstin e fushatës.  
 
Zyrtarët publikë ndonjëherë ishin të pranishëm në aktivitetet e fushatës së kandidatëve. 
Megjithatë, pjesëmarrja e tyre kryesisht shfaqej në cilësinë private ose si përfaqësues të partive 
politike dhe nuk shoqërohej me përdorimin e distinktivëve ose titujve zyrtarë. Mesazhet nga 
zyrtarët publikë dhe gjatë ngjarjeve publike ndonjëherë promovonin në mënyrë indirekte 
kandidatët dhe lidhnin fushatat e tyre me arritje të ndryshme në nivel lokal ose qendror. 
Megjithatë, nuk u vunë re raste të projekteve të reja publike ose infrastrukturore ose inaugurime 
të aktiviteteve të këtilla ose të ndonjë aktiviteti tjetër selektiv ose preferencial për prokurim ose 
angazhim. Administrata komunale u pa se po kryente detyrat e saj të shërbimit publik në mënyrë 
profesionale dhe të paanshme, gjithashtu pa prova të përfshirjes së punonjësve publikë në 
fushatë gjatë detyrës ose gjatë orarit të punës. Në mënyrë të ngjashme, edhe pse komunikimi 
komunal në rrjetet sociale vazhdoi gjatë gjithë fushatës, përmbajtja e tij mbeti kryesisht 
administrative në ton dhe nuk dukej se kalonte në mesazhe promovuese. Mediat lokale luajtën 
një rol aktiv në mbulimin e fushatave të të gjithë kandidatëve politikë, me disa raste që zbuluan 
prirje politike. 
 
Në përgjithësi, gjatë aktiviteteve të monitoruara nuk u vunë re praktika të dukshme nga 
monitoruesit që tregonin për një keqpërdorim të përhapur, sistematik apo të qëllimshëm të 
burimeve administrative. Rritja e kontrollit publik dhe mediatik, ndërgjegjësimi institucional për 
detyrimet e neutralitetit dhe përpjekjet e dëshmuara për pajtueshmëri u konsideruan si kontribut 
i këtyre vëzhgimeve. 

3.2 Përmbledhje për komunën e Bogovinës 
 
OSHC përgjegjëse: Shoqata për Zhvillim Shoqëror – Për Tetovën 
Periudha e monitorimit: 15 shtator - 2 nëntor 
Informacioni i kontaktit i OSHC-së: ramadan.murtezani1@gmail.com 

Profili i komunës 

Bogovina është një komunë kryesisht rurale, me bashkësi etnike shqiptare, e përbërë nga disa 
fshatra të shpërndara me një popullsi të kombinuar prej rreth 22,000 banorësh. Ajo 
karakterizohet nga lidhje të ngushta personale dhe shoqërore, të cilat formësojnë fuqishëm 
ndërveprimin publik dhe qasjen në institucionet lokale. Fushata në Bogovinë u përshkrua si 
shumë e mobilizuar, me fushatë të dukshme dhe intensive nga dy koalicionet kryesore shqiptare, 
AKI dhe VLEN, të cilat karakterizohen me struktura aktive partiake dhe rrjete komunitare në këtë 
zonë. Kryetari i komunës në largim, i koalicionit AKI, kandidoi për rizgjedhje mirëpo kandidati i 
VLEN-it në fund fitoi garën për kryetar komune, ndërsa këshilli komunal edhe më tej mbeti i 
dominuar nga AKI-ja.  

Trendet e vëzhguara në përdorimin e burimeve administrative gjatë fushatës 

Monitoruesit në Bogovinë raportuan disa praktika që përfshinin ose kufizoheshin me 
keqpërdorimin e burimeve administrative. Një grup vëzhgimesh lidhej me përdorimin e 
hapësirave publike, ku ngjarjet e fushatës për kandidatin e AKI-së u mbajtën në godina shkollore 
dhe hapësira të tjera komunale, pa një procedurë transparente për dhënien e qasjes. 
Monitoruesit vunë re se këto hapësira dukeshin më të arritshme për kandidatët e AKI-së sesa për 
konkurrentët e tjerë. Megjithatë, monitoruesit raportuan gjithashtu se kjo situatë ndryshoi më 
vonë gjatë fushatës, pasi strukturat e VLEN-it, të mbështetura nga figura të larta të partisë nga 
Tetova, e rritën dukshëm prezencën dhe mobilizimin e tyre. Kjo e zgjeroi gamën e shqetësimeve 
lidhur me përdorimin e burimeve publike nga konkurrentët kryesorë. Monitoruesit raportuan 
gjithashtu disa raste që përfshinin përdorimin e automjeteve të lidhura me institucionet publike, 
duke përfshirë kryesisht aktorë të VLEN-it. 
 
Një tjetër model i përsëritur kishte të bënte me praninë e nëpunësve publikë, përfshirë stafin e 
shkollës dhe punonjësit komunalë, në aktivitetet e fushatës. Përfshirja e tyre dukej informale dhe 
e lidhur me rrjetet e komunitetit dhe ato politike dhe jo me udhëzime formale. Megjithatë, për 
shkak se kjo pjesëmarrje ishte e përqendruar rreth konkurrentëve të AKI-së, ajo kontribuoi në 
perceptimet e afërsisë institucionale dhe kushteve të pabarabarta në disa pjesë të komunës. 
 
Monitoruesit regjistruan gjithashtu disa raste ku zyrtarë publikë vendorë morën pjesë në 
aktivitete fushate në mbështetje të kandidatit të AKI-së, dhe më vonë gjatë fushatës, edhe zyrtarë 
të nivelit qendror – në mbështetje të kandidatit të VLEN-it. Edhe pse këta zyrtarë nuk përmendën 
në mënyrë të qartë rolet e tyre institucionale, dukshmëria e tyre në mjedisin e fushatës shtoi 
përshtypjen e përputhjes midis pjesëve të administratës dhe një aktori politik. Në disa nga këto 
paraqitje, u përmendën punët publike që ishin planifikuar tashmë ose që ishin duke u zhvilluar, 
të cilat, megjithëse nuk u prekën gjerësisht, lidhën mesazhet politike me elementë të aktivitetit 
komunal. 
 
Kanalet e komunikimit institucional mbetën përgjithësisht neutrale, megjithëse disa këshilltarë 
dhe figura publike të lidhura me AKI-në promovuan mesazhe fushate përmes llogarive të tyre në 
mediat sociale, përfshirë gjatë periudhës së heshtjes zgjedhore, duke përforcuar perceptimet e 
kufijve të paqartë midis roleve institucionale dhe aktivitetit politik. 

Duke i marrë të gjitha së bashku, monitoruesit i kanë vlerësuar këto vëzhgime si një ndikim 
negativ në barazinë e kushteve të fushatës. Kombinimi i rrjeteve të fuqishme lokale partiake, i 
strukturave të lidhura ngushtë me komunitetin dhe karakterin rural të komunës është formësuar 
në kontekstin e mjedisit të fushatës dhe praktikave të lidhura me keqpërdorimin e burimeve 
administrative. 
 

3.3 Përmbledhje për komunën e Butelit 
 
OSHC përgjegjëse: Tre C Konsallting 
Periudha e monitorimit: 15 shtator - 19 tetor 
Informacioni i kontaktit i OSHC-së: contact@3cconsulting.co  

Profili i komunës 

Buteli është një komunë urbane në pjesën veriore të Shkupit, e karakterizuar nga përbërja e saj e 
larmishme etnike, me shumicë maqedonase dhe bashkësi të konsiderueshme shqiptare, rome 
dhe turke. Është një komunë politikisht konkurruese, me VMRO-DPMNE dhe LSDM që 
tradicionalisht alternohen në qeverisjen lokale, dhe BDI që mban një bazë votuesish më të vogël, 
por të qëndrueshme. Fushata në komunë ishte aktive dhe e dukshme. VMRO-DPMNE, e 
udhëhequr nga kryetari aktual i komunës, zhvilloi një fushatë dinamike duke kombinuar vizita 
derë më derë, tubime dhe aktivitet intensiv në mediat sociale. LSDM zhvilloi takime në shkallë 
më të vogël dhe takime në lagje. BDI (pjesë e koalicionit AKI) u përqendrua kryesisht në fushatën 
online dhe mesazhet me komunitetin, por anuloi disa aktivitete me pjesëmarrje fizike pas një 
incidenti sigurie që preku një nga kandidatët e saj. Këshilli lokal përbëhet nga shumica e 
këshilltarëve nga VMRO-DPMNE. 

Trendet e vëzhguara në përdorimin e burimeve administrative gjatë fushatës 

Afërsia e komunës me kryeqytetin kontribuoi në përfshirjen e fuqishme të aktorëve politikë në 
nivel kombëtar, si nga partitë në pushtet ashtu edhe nga ato të opozitës. Ministrat, deputetët dhe 
përfaqësuesit e tjerë të lartë morën pjesë në tubime dhe ngjarje publike në mbështetje të 
kandidatëve të tyre përkatës. Megjithatë, dukshmëria e zyrtarëve të partisë në pushtet dhe theksi 
i tyre në projektet qeveritare vijuese ose të planifikuara u dha kandidatëve të lidhur me të një 
avantazh të veçantë, duke përforcuar perceptimet e mbështetjes institucionale. Promovimi aktiv 
i kandidaturës së kryetarit aktual forcoi më tej përshtypjet e përfitimit të nxjerrë nga posti publik. 
 
Një shqetësim shtesë lindi nga raportet që sugjeronin se disa punonjës të institucioneve 
komunale dhe publike u inkurajuan nga hierarkitë e tyre përkatëse institucionale për të marrë 
pjesë ose për të mbështetur aktivitete të caktuara të fushatës. Vëzhgimi në terren konfirmoi 
drejtpërdrejt se punonjësit publikë vendorë herë pas here merrnin pjesë ose udhëhiqnin ngjarjet 
gjatë orarit të punës, veçanërisht në lidhje me fushatën e kryetarit aktual të komunës. 
 
Monitorimi tregoi gjithashtu se objektet publike, duke përfshirë hapësirat e komunës dhe 
hapësirat publike, u përdorën herë pas here për aktivitete fushate, veçanërisht nga VMRO-
DPMNE dhe LSDM. Ndërsa shumica e këtyre përdorimeve u raportuan si të justifikuara dhe nuk 
u vunë re shqetësime në lidhje me qasjen preferneciale, kjo megjithatë kontribuoi në perceptimin 
e qasjes së pabarabartë institucionale. Nuk pati raste të verifikuara të përdorimit të automjeteve 
zyrtare; megjithatë, dukshmëria e logove ose automjeteve institucionale në aktivitete publike 
sugjeroi një farë shkalle të përfshirjes institucionale në mbështetjen logjistike. 
 
Komunikimi politik në Butel mbështetej shumë në mediat sociale. Kandidatët dhe partitë politike 
përdorën llogaritë personale dhe ato të lidhura me partinë për të promovuar aktivitetet, arritjet 

dhe projektet e tyre lokale. Ndërsa nuk u regjistrua asnjë keqpërdorim i faqeve zyrtare komunale 
ose kanaleve të komunikimit institucional, disa postime fushate lidhën projektet dhe shërbimet 
e infrastrukturës publike me nisma të veçanta partiake, duke përforcuar përshtypjen e 
përputhjes ndërmjet qeverisjes dhe fushatës. 
 
Në përgjithësi, monitorimi zbuloi përdorim të moderuar, por të dukshëm të burimeve 
administrative. Edhe pse nuk përbënin keqpërdorim sistemik, këto praktika kontribuan në një 
fushë loje të pabarabartë, duke i lënë veçanërisht në disavantazh kandidatët me më pak burime 
ose ata të pavarur. Faktorët që kontribuan përfshinin ndërlidhjen e ngushtë midis strukturave 
politike lokale dhe qendrore, përdorimin e arritjeve të qeverisjes në narrativat e fushatës dhe 
mekanizmat e dobët të mbikëqyrjes institucionale. Polarizimi i lartë politik dhe ndërgjegjësimi i 
kufizuar publik për kufizimet e keqpërdorimit të burimeve administrative përforcuan më tej një 
kulturë tolerance ndaj mospërputhjeve joformale ndërmjet aktivitetit administrativ dhe politik. 

 

3.4 Përmbledhje për komunën Qendër Zhupë 
 
OSHC përgjegjëse: KAB Struga 2017 
Periudha e monitorimit: 15 shtator - 19 tetor 
Informacioni i kontaktit i OSHC-së: kabstruga@outlook.com 

Profili i komunës 

Qendër Zhupa është një komunë e vogël rurale (rreth 3720 banorë) me emigracion të 
konsiderueshëm dhe një popullsi në rënie të banorëve, gjë që kontribuon për mjedis politik 
përgjithësisht të qetë dhe konkurrencë me intensitet të ulët. Rreth 80% e qytetarëve janë turq, 
pjesa tjetër janë shqiptarë dhe maqedonas. Zgjedhjet lokale tradicionalisht zhvillohen pa 
incidente ose tensione. Në këtë cikël zgjedhor, disa kandidatë garuan për kryetar komune Arijan 
Ibraihm nga TDP, Inaet Baki nga THP dhe Alil Emrula nga DNET. Rivaliteti politik ekziston, por për 
shkak të madhësisë së komunitetit dhe lidhjeve të ngushta personale ose familjare midis 
banorëve, fushatat janë zakonisht modeste dhe mbështeten në tubime të vogla dhe komunikim 
të drejtpërdrejtë me qytetarët. Zgjedhjet nuk arritën pragun e kërkuar të pjesëmarrjes për 
zgjedhjen e kryetarit të komunës. Këshilli lokal përfaqësohet me shumicën e TDP-së.  

Trendet e vëzhguara në përdorimin e burimeve administrative gjatë fushatës 

Gjatë gjithë periudhës së monitorimit, nuk u vunë re raste të keqpërdorimit të burimeve 
administrative në Qendër Zhupë. Ngjarjet e fushatës ishin të pakta në numër dhe asnjëra nuk u 
zhvillua në ambiente publike ose nuk përfshinte ndërtesa, pajisje ose automjete publike. Të tre 
ngjarjet e fushatës të regjistruara gjatë fazave të mëvonshme të fushatës u mbajtën në vende 
private ose neutrale, pa shenja të qasjes preferenciale në burimet institucionale. 
 
Zyrtarët publikë morën pjesë në disa ngjarje të fushatës, kryesisht të lidhura me tubimet e DNET, 
THP dhe TDP, por këto paraqitje ndodhën pas orarit të punës dhe u kuptuan si pjesëmarrje private 
dhe jo si mbështetje institucionale. Prania e tyre lidhej me marrëdhënie personale, familjare ose 
shoqërore dhe jo me keqpërdorim pozite. Nuk u regjistrua asnjë rast ku zyrtarët u shfaqën me 
uniformë, përdorën tituj ose përzien detyrat zyrtare me fushatën. 
 
Ngjarjet komunale ose të iniciuara publikisht nuk përmbanin elementë të fushatës dhe nuk u 
përdorën kanalet e komunikimit publik - siç janë ueb -faqet zyrtare të komunës, faqet e mediave 
sociale ose tabelat e njoftimeve - për të promovuar ndonjë kandidat ose parti politike. Monitorimi 
i rrjeteve sociale dhe paraqitjeve televizive lokale nuk tregoi përputhje ndërmjet komunikimit 
institucional dhe mesazheve të fushatës. Nëpunësit publikë përmbushën detyrimet ligjore dhe 

nuk u zhvilluan aktivitete gjatë orarit të punës që mund të tregonin mbështetje preferenciale për 
ndonjë kandidat. 
 
Nuk pati raportime për njoftimet e projekteve, përfitimeve, prokurimeve ose angazhimeve të reja 
që mund të lidheshin me fushatën. Asnjë aktor politik nuk përdori burime publike për të nxjerrë 
në pah projektet vijuese ose për të krijuar avantazhe. Në mënyrë të ngjashme, nuk u vu re asnjë 
përfshirje e policisë ose shërbimeve të sigurisë në ndonjë aktivitet të fushatës. 
Gjithashtu, mungonte përfshirja e palëve të treta. Nuk u identifikuan organizata, biznese apo 
grupe joformale që ofronin objekte, shërbime apo mbështetje promovuese për kandidatët. 
Grupet e rrezikuara ose pakicat nuk iu nënshtruan asnjë praktike të qëllimshme ose 
diskriminuese që lidhej me fushatën. 
 
Në përgjithësi, mjedisi zgjedhor në Qendër Zhupë u karakterizua nga neutraliteti i rreptë i 
institucioneve, intensiteti i ulët i fushatës dhe harmonizim i lartë me standardet ligjore. 
 

3.5 Përmbledhje për komunën e Çairit 
 
OSHC përgjegjëse: Tre C Konsallting 
Periudha e monitorimit: 15 shtator - 19 tetor  
Informacioni i kontaktit i OSHC-së: contact@3cconsulting.co  

Profili i komunës 

Çairi është një komunë urbane dhe me popullsi të dendur në kuadër të qytetit të Shkupit, e 
karakterizuar nga një mjedis multikulturor ku shqiptarët etnikë formojnë një shumicë të qartë, së 
bashku me bashkësi të konsiderueshme rome dhe turke dhe një popullatë më të vogël 
maqedonase. Mjedisi politik në Çair është formuar nga struktura partiake shumë të mobilizuara 
dhe rrjete të fuqishme komunitare, të cilat e bëjnë atë një nga komunat më konkurruese 
politikisht dhe simbolikisht të rëndësishme në politikën kombëtare. Në zgjedhjet lokale të vitit 
2025, kryetari i komunës në largim nuk kandidoi për rizgjedhje. Gara për postin e kryetarit të 
komunës u drejtua nga dy kandidatë të profilit të lartë me përvojë të gjerë në nivel kombëtar: Izet 
Mexhiti, që shërbeu si zëvendëskryeministër i parë dhe ministër i Mjedisit, duke përfaqësuar 
koalicionin VLEN; dhe Bujar Osmani, ish-ministër i Punëve të Jashtme, duke përfaqësuar AKI-në. 
Të dy kandidatët zhvilluan fushata të dukshme dhe aktive duke u bazuar në profilet e tyre të gjata 
politike. Në nivel këshilli, koalicioni qeverisës VLEN mbajti një prani të fortë, duke i siguruar atij 
ndikim të vendosur në strukturat politike lokale gjatë gjithë periudhës së fushatës. 

Trendet e vëzhguara në përdorimin e burimeve administrative gjatë fushatës 

Edhe pse niveli i përgjithshëm i keqpërdorimit të dokumentuar të burimeve administrative në Çair 
mbeti i ulët, monitoruesit identifikuan disa praktika që ngritën shqetësime në lidhje me kufirin 
midis roleve institucionale dhe aktivitetit të fushatës dhe krijuan perceptime të avantazhit për 
kandidatë të caktuar. 
 
Monitoruesit nuk vunë re ndonjë përdorim partiak të hapësirave publike. Në mënyrë të ngjashme, 
pavarësisht disa pretendimeve që qarkullojnë në lidhje me përdorimin e automjeteve publike, 
monitoruesit nuk kanë identifikuar prova për të mbështetur drejtpërdrejt këto raporte, duke vënë 
në dukje se të dyja fushatat duket se u mbështetën kryesisht në automjete me qira. Për më tepër, 
nuk u vunë re aktivitete partiake nga administrata komunale që mund të ishin përdorur për të 
mbështetur ndonjë kandidat, siç janë ngjarjet, shërbimet ose aktivitetet e informimit publik 
komunal. 

Në të njëjtën kohë, monitoruesit vunë re se mjedisi i fushatës në Çair u formësua nga dy 
kandidatë të profilit të lartë në nivel kombëtar, profilet publike të të cilëve, rolet e vazhdueshme 
politike dhe referencat për arritjet në qeverisje kontribuan në zbehjen e dallimit midis 
funksioneve zyrtare dhe fushatës. Në veçanti, funksionet publike dhe profili i kandidatit të VLEN 
i kanë mundësuar atij ta shoqërojë gjerësisht fushatën e tij me projekte të mëdha qeveritare, siç 
është ndërtimi i kampusit të Universitetit Nënë Tereza dhe parkimi nëntokësor në Sheshin 
Skënderbej në Shkup. Fushata e kandidatit të AKI-së kritikoi kundërshtarin për 720 vendime të 
dyshuara për punësim dhe prokurim të motivuara politikisht në lidhje me fushatën. Rishikimi i të 
dhënave publike nga monitoruesit ka treguar një rritje të lehtë të numrit të kontratave; megjithatë, 
nuk ishte e mundur të merreshin prova të drejtpërdrejta të pretendimeve të bëra dhe KShPK-ja 
nuk u është përgjigjur këtyre pretendimeve gjatë periudhës së monitorimit. 
 
Fushata në Çair u mbështet gjithashtu gjerësisht në mediat sociale, në informimin në lagje dhe 
në shëtitjet gjatë fushatës. Këto forma fushate rezultuan të vështira për t'u ndjekur nga 
monitoruesit në kohë reale dhe kontribuan në sfidën e vlerësimit të plotë të shkallës në të cilën 
avantazhet institucionale mund të kenë ndikuar në dukshmëri ose qasje. 
 
Në përgjithësi, monitoruesit konkluduan se, edhe pse keqpërdorim i qartë ose sistemor të 
burimeve administrative nuk ishte dokumentuar, mjedisi i fushatës përfshinte praktika dhe 
narrativa që e mjegullonin kufirin ndërmjet roleve zyrtare dhe aktivitetit të fushatës, duke 
kontribuar në shtrembërim nga të ulët deri në të moderuar të barazisë dhe drejtësisë së fushatës. 
Faktorët që kontribuan në keqpërdorimin e kufizuar të vëzhgueshëm përfshinin pasivitetin 
institucional të komunës, mbizotërimin e formave më pak intensive të fushatës dhe publike, si 
dhe përvojën e perceptuar politike të kandidatëve kryesorë. 
 

     3.6 Përmbledhje për komunën e Dibrës 
 
OSHC përgjegjëse: KAB-Struga 2017 
Periudha e monitorimit: 15 shtator – 02 nëntor 
Informacioni i kontaktit i OSHC-së: kabstruga@outlook.com 

Profili i komunës 

Dibra është një komunë e vogël me rreth 15,400 banorë me përkatësi etnike të përziera, rreth 
55% shqiptarë dhe 18% turq, pjesa tjetër janë maqedonas dhe romë. Komuna karakterizohet nga 
një mjedis politik mesatarisht konkurrues. Në këto zgjedhje, Dibra paraqiti tre kandidatë për 
kryetar komune: Ilirian Fetahu nga koalicioni AKI, Fisnik Melja që përfaqëson koalicionin VLEN 
dhe Ramadan Imeri që garon si kandidat i pavarur. As koalicionet kryesore VMRO-DPMNE dhe as 
LSDM nuk paraqitën kandidatë për kryetar komune, megjithëse të dyja morën pjesë me lista 
këshilltarësh si në ciklet e mëparshme. Këshilli vendor përfaqësohet nga koalicioni VLEN me 
vetëm një këshilltar më shumë se koalicioni AKI. Zgjedhjet u përfunduan në rrethin e dytë 
zgjedhor.  

Trendet e vëzhguara në përdorimin e burimeve administrative gjatë fushatës 

Gjatë periudhës së monitorimit, aktivitetet e fushatës në Dibër u zhvilluan në mënyrë të rregullt 
dhe transparente. Vëzhguesit nuk regjistruan ndonjë rast domethënës të keqpërdorimit të 
burimeve administrative. Institucionet publike, duke përfshirë organet komunale, shkollat dhe 
ndërmarrjet publike, duket se i kryen detyrat e tyre në mënyrë neutrale. Nuk u zbulua as përdorimi 
i ambienteve publike për qëllime partiake dhe as përdorimi i automjeteve publike apo pajisjeve 
zyrtare në fushatë. 

Zyrtarët publikë nuk u panë duke marrë pjesë në ngjarjet e fushatës në cilësinë e tyre zyrtare. 
Sjellja e tyre mbeti në përputhje me detyrimet ligjore dhe nuk u vu re asnjë përputhjke ndërmjet 
detyrave zyrtare dhe promovimit politik. Komunikimi institucional - si në nivel komunal ashtu 
edhe nga zyrtarët publikë - mbeti administrativ dhe nuk përfshinte mesazhe që mund të 
interpretoheshin si mbështetje e kandidatëve ose partive të caktuara. 
 
Parregullsitë e vogla të vëzhguara nga monitoruesit u paraqitën të izoluara dhe nuk ishin të 
koordinuara, sistematike ose të drejtuara nga institucionet. Prania e vëzhguesve, e kombinuar 
me ndërgjegjësimin e publikut të gjerë dhe medias në lidhje me rregullat e neutralitetit, kontribuoi 
në përmbajtjen midis zyrtarëve dhe aktorëve politikë. Nuk u identifikuan raste të prokurimit 
selektiv, inaugurimit të projekteve ose shpenzimeve publike preferenciale gjatë periudhës së 
fushatës. 
 
Në Ditën e Zgjedhjeve dhe gjatë heshtjes parazgjedhore, procesi mbeti i qetë, pa shenja presioni, 
frikësimi ose përfshirjeje të punonjësve publikë në aktivitete partiake. Mediat lokale e mbuluan 
procesin në një mënyrë të ekuilibruar dhe nuk shfaqën modele të promovimit institucional të 
konkurrentëve politikë. 
 
Në përgjithësi, gjetjet e monitorimit nuk zbuluan ndonjë keqpërdorim të përhapur, sistematik ose 
të qëllimshëm të burimeve administrative. Madhësia e vogël e bashkisë, dukshmëria sociale dhe 
kujdesi i shtuar nga aktorët institucionalë luajtën role kyçe në parandalimin e keqpërdorimit të 
burimeve administrative, ndërsa prania e vëzhguesve kontribuoi në transparencën dhe 
llogaridhënien e përgjithshme. 
 

3.7 Përmbledhje për komunën e Dellçevës 
 
OSHC përgjegjëse: Eurothink 
Periudha e monitorimit: 15 shtator - 19 tetor 
Informacioni i kontaktit i OSHC-së: dimitar.nikolovski@eurothink.mk 

Profili i komunës 

Dellçeva është një komunë e vogël lindore me një popullsi prej rreth 15,000 banorësh, kryesisht 
maqedonas etnikë. Peizazhi politik është konkurrues, me koalicionet e udhëhequra nga VMRO-
DPMNE dhe LSDM si aktorët kryesorë, të shoqëruara nga grupe më të vogla politike si E majta. 
Mjedisi i fushatës lokale ishte dukshëm më i qetë krahasuar me komunat më të mëdha, me më 
pak ngjarje publike dhe një mbështetje më të fortë në aktivitetet derë më derë.  
Për këto zgjedhje, kandidati i koalicionit të udhëhequr nga VMRO-DPMNE, Ivan Gocevski, ishte 
ndër konkurrentët kryesorë, duke u përballur me kandidatët nga koalicioni i udhëhequr nga 
LSDM, Dejan Glincarski. Megjithëse dukshmëria e përgjithshme e fushatës ishte e kufizuar, të dy 
partitë kryesore mobilizuan strukturat e tyre, ndërsa zyrtarët e nivelit qendror nga koalicioni i 
udhëhequr nga VMRO-DPMNE herë pas here shfaqeshin në ngjarje lokale, duke përforcuar në 
mënyrë indirekte kandidatin e tyre lokal. Këshilli lokal përfaqësohet fuqishëm nga koalicioni i 
udhëhequr nga VMRO-DPMNE. Zgjedhjet përfunduan në një rreth zgjedhor. 

Trendet e vëzhguara në përdorimin e burimeve administrative gjatë fushatës 

Gjatë gjithë periudhës së monitorimit, Dellçeva shfaqi një mjedis fushate përgjithësisht të rregullt 
pa keqpërdorim të përhapur ose sistematik të burimeve administrative. Aktivitetet e fushatës 
ishin modeste në shkallë, me tubime publike të kufizuara dhe pak raste të ngjarjeve në vende të 
caktuara. Në shumicën e rasteve, ambientet publike, pajisjet dhe automjetet nuk u përdorën për 
qëllime fushate dhe nuk u raportua asnjë qasje diskriminuese në hapësirat publike. 

Në një numër të vogël situatash janë përfshirë paraqitjet e zyrtarëve të nivelit qendror, shpesh 
jashtë orarit të punës, në ngjarje ku ishte i pranishëm edhe kandidati për kryetar komune i VMRO-
DPMNE-së. Edhe pse këto nuk përfshinin përdorim të drejtpërdrejtë të shenjave zyrtare ose 
burimeve shtetërore, prania e zyrtarëve si kryeministri, zëvendësministrat ose përfaqësuesit e 
qeverisë promovoi tërthorazi kandidatin lokal të partisë në pushtet. Automjetet që shoqëronin 
këta zyrtarë nuk ishin të shënuara qartë, duke e bërë të vështirë verifikimin vallë ishin të përfshira 
burimet shtetërore. 
 
Nëpunësit publikë lokalë nuk u vunë re duke marrë pjesë në aktivitetet e fushatës gjatë orarit të 
punës dhe nuk u dokumentuan raste të nëpunësve publikë që angazhoheshin në aktivitete 
partiake në cilësinë e tyre zyrtare. Kanalet e komunikimit komunal mbetën neutrale në ton, duke 
u përqendruar në përmbajtjen administrative pa promovuar asnjë konkurrent zgjedhor. 
Media lokale, veçanërisht portalet online, mbuluan në mënyrë aktive zhvillimet e fushatës. I 
dukshëm ishte një incident që përfshiu publikimin e rezultateve të hershme për votimin e 
votuesve në kushte shtëpiake dhe atyre me aftësi të kufizuara, të cilat i atribuoheshin një faqeje 
të lidhur me strukturat rinore të VMRO-DPMNE-së. Postimi u hoq menjëherë më pas dhe shkaktoi 
reagime nga kandidatët e opozitës dhe mediat, duke ngritur shqetësime për dezinformim, por jo 
për keqpërdorim të burimeve administrative. 
 
Është e rëndësishme të theksohet se gjatë periudhës së fushatës nuk u identifikuan projekte të 
reja publike, inaugurime, angazhime apo vendime të lidhura me buxhetin. Institucionet kryesisht 
iu përmbajtën detyrimeve të neutralitetit dhe rritjes së vigjilencës - pjesërisht të ndikuara nga 
arrestimi i shefit të policisë lokale para fushatës - duke kontribuar që zyrtarët publikë të jenë më 
të kujdesshëm. 
 
Në përgjithësi, Dellçeva tregoi nivele të ulëta të keqpërdorimit të burimeve administrative, me 
shqetësime të izoluara që lidheshin kryesisht me praninë e zyrtarëve të lartë në ngjarjet partiake 
dhe një rast të dezinformimit online. Përkujtuesit institucionalë nga Komisioni Komunal i 
Zgjedhjeve dhe mbikëqyrja e monitoruesve lokalë ndihmuan në forcimin e harmonizimit dhe 
kontribuan për një klimë më të drejtë fushate. 
 

3.8 Përmbledhje për komunën e Dollnenit 
 
OSHC përgjegjëse: LAG Agro Lider 
Periudha e monitorimit: 15 shtator - 2 nëntor 
Informacioni i kontaktit i OSHC-së: danielacvetanoska@yahoo.com  

Profili i komunës 

Dollneni është një komunë rurale me një përbërje të përzier etnike, duke përfshirë kryesisht 
bashkësitë shqiptare dhe maqedonase, si dhe grupe më të vogla turke dhe të tjera. Gara 
zgjedhore në Dolneni ishte aktive dhe kryesisht e nxitur nga partitë kryesore, veçanërisht VMRO-
DPMNE dhe BDI (pjesë e koalicionit AKI), të cilat mbajtën numrin më të madh të ngjarjeve dhe 
mobilizuan struktura të fuqishme lokale të partisë. VMRO-DPMNE u përqendrua në zonat me 
shumicë maqedonase, ndërsa BDI u përqendrua në bashkësitë shqiptare. LSDM mbajti një 
fushatë të dukshme, por më modeste, dhe VLEN rriti shtrirjen e saj drejt fundit të fushatës, e 
mbështetur nga përfaqësues të nivelit qendror. Kandidatët e pavarur dhe grupet më të vogla 
mbetën kryesisht joaktivë, duke treguar kapacitet dhe ndikim më të kufizuar. 

Trendet e vëzhguara në përdorimin e burimeve administrative gjatë fushatës 

Me qeverinë lokale të udhëhequr nga BDI-ja opozitare dhe disa nga kandidatët për kryetar 
komune që përfaqësojnë partitë në pushtet, Dollneni ka shfaqur një dinamikë specifike politike 
që është parë si e favorshme për keqpërdorimin e mundshëm të burimeve administrative që 
buron nga palë të ndryshme politike. 
 
Vëzhgimi tregoi se kandidati për kryetar komune dhe lista e këshillit komunal të BDI-së gëzonin 
mbështetje dhe promovim nga kryetari aktual i komunës. Hapësirat publike, stafi komunal dhe 
burimet lokale u përdorën për të çuar përpara objektivat e fushatës, duke krijuar një perceptim 
të paragjykimit institucional. Edhe pse jo gjithmonë në shkelje të drejtpërdrejtë të ligjit, përfshirja 
e dukshme e kryetarit aktual në promovimin e njërës palë rrënoi pamjen e neutralitetit. Po ashtu 
është vërejtur një praktikë shqetësuese e eprorëve në kuadër të institucioneve publike të cilët 
ushtronin presion mbi vartësit për të marrë pjesë në ngjarjet e BDI-së ose për të shprehur 
mbështetje, që ka të bëjë me shtrëngimin përmes hierarkisë institucionale dhe pasigurisë së 
vendit të punës. 
 
Kandidati i VMRO-DPMNE-së mori mbështetje të dukshme nga qeveria qendrore, veçanërisht 
gjatë rrethit të dytë zgjedhor, duke përfituar nga qasja më e lehtë në burimet shtetërore, 
institucionet dhe zyrtarët në nivel kombëtar. Fushata paraqiti paraqitje nga ministra dhe 
përfaqësues të tjerë të qeverisë, përfshirjen e punonjësve administrativë në aktivitetet e fushatës 
dhe ngjarjet publike që shfrytëzonin projektet qeveritare vijuese ose të planifikuara për të forcuar 
mesazhet politike. Këto modele krijuan një perceptim avantazhi për kandidatët e lidhur me 
partinë në pushtet. 
 
Trende të ngjashme u vunë re me fushatat e VLEN-it dhe LSDM-së, tubimet dhe takimet e të cilave 
shpesh mbaheshin në hapësira publike dhe në to merrnin pjesë zyrtarë të ndryshëm qeveritarë, 
drejtorë të entiteteve publike dhe punonjës të sektorit publik. Në përgjithësi, hapësirat publike, 
duke përfshirë shkollat dhe hapësirat e tjera komunale, u përdorën nga të gjitha partitë, pa një 
justifikim të qartë ose përgjigje institucionale, kur ishin të paautorizuara. Pozitivisht, nuk u 
regjistrua asnjë përdorim i automjeteve publike për qëllime fushate. 
 
Monitorimi zbuloi një përdorim të moderuar, por të dukshëm, të burimeve administrative, duke 
dëmtuar pjesërisht barazinë dhe ndershmërinë e konkurrencës, veçanërisht duke i 
disavantazhuar partitë më të vogla dhe kandidatët e pavarur. Shkallë e lartë politizimi brenda 
institucioneve, mbikëqyrje e dobët dhe mungesë vetëdijesimi për sjellje të ndaluar u panë si 
faktorë kyç pas këtyre praktikave. 
 

3.9 Përmbledhje për komunën e Gostivarit 
 
OSHC përgjegjëse: Verdevita 
Periudha e monitorimit: 15 shtator - 19 tetor 
Informacioni i kontaktit i OSHC-së: sefedinjonuzi01@gmail.com  

Profili i komunës 

Gostivari është një komunë urbane e madhe dhe e larmishme në rajonin e Pollogut, me rreth 
80,000 banorë dhe bashkësi të konsiderueshme shqiptare, maqedonase, turke dhe rome. 
Peizazhi politik është tradicionalisht konkurrues, i formuar nga rrjete të fuqishme partiake, lidhje 
komunitare dhe rivalitet i gjatë midis blloqeve kryesore politike shqiptare, së bashku me praninë 
e partive me shtrirje mbarëkombëtare. Gjatë zgjedhjeve lokale të vitit 2025, u vunë re aktivitete 
fushate nga shumë kandidatë, duke përfshirë VLEN, AKI, VMRO-DPMNE, LSDM dhe të tjerë. 

Ngjarjet e lidhura me dy koalicionet kryesore shqiptare ishin më të shpeshta, duke reflektuar 
praninë dhe dukshmërinë e tyre organizative lokale, ndërsa kandidatët e tjerë ishin gjithashtu 
aktivë, por u shfaqën më pak të spikatur. 

Trendet e vëzhguara në përdorimin e burimeve administrative gjatë fushatës 

Edhe pse gjetjet e përgjithshme në lidhje me keqpërdorimet e burimeve administraive në Gostivar 
mbetën të kufizuara, vëzhgimet treguan për një mjedis fushate në të cilin kufiri midis roleve 
institucionale dhe aktivitetit politik ishte ndonjëherë i paqartë, kryesisht përmes përdorimit të 
hapësiarve publike dhe pjesëmarrjes së zyrtarëve publikë në fushatë. 
 
Lidhur me hapësirat publike, monitoruesit regjistruan disa raste ku objektet në pronësi publike u 
përdorën për aktivitete të lidhura me fushatën. Këto përfshinin ngjarje të mbajtura në Pallatin e 
Kulturës në Gostivar për të promovuar kandidatët dhe listat, si dhe përdorimin e hapësirave 
publike komunale në qendër të qytetit dhe sallën e sporteve të një shkolle të mesme lokale në 
lidhje me aktivitetet e organizuara nga strukturat rinore të forcave të ndryshme politike. Ndërsa 
ngjarje të tilla përfshinin më shumë se një konkurrues gjatë fushatës, mbështetja në ambiente në 
pronësi publike për promovim zgjedhor ngriti pyetje në lidhje me neutralitetin e hapësirave 
institucionale dhe kushtet në të cilat ambiente të tilla u vunë në dispozicion. 
 
Një model tjetër i përsëritur kishte të bënte me pjesëmarrjen e zyrtarëve publikë në ngjarjet e 
fushatës. Monitoruesit vunë re disa tubime dhe takime ku figura publike, përfshirë kryetarin 
aktual të komunës, këshilltarët vendorë dhe zyrtarët e nivelit qendror, morën pjesë në 
promovimin e kandidatëve të veçantë. Në disa nga këto ngjarje, shumë prej të cilave u zhvilluan 
jashtë orarit të rregullt të punës, zyrtarët u prezantuan me titujt e tyre institucionalë ose folën nga 
pozicione të lidhura ngushtë me rolet e tyre publike, duke përforcuar përshtypjen se statusi zyrtar 
dhe mesazhet e fushatës ishin të ndërthurura. 
 
Monitoruesit gjithashtu tërhoqën vëmendjen në mënyrën se si arritjet komunale dhe projektet 
publike vijuese u përdorën në rrëfimin e fushatës. Ndërsa shpesh paraqiteshin si informacion në 
lidhje me punën e komunës, kohën dhe kornizën e një komunikimi të këtillë kontribuan në 
perceptimet se investimet në infrastrukturën publike po shfaqeshin në një mënyrë që favorizonte 
një kandidat të caktuar. 
 
Në përgjithësi, gjetjet tregojnë se praktikat e vëzhguara nuk paraqisnin keqpërdorim të plotë dhe 
sistematik të burimeve administrative, por kontribuuan në perceptimet e afërsisë institucionale 
me aktorë të caktuar politikë dhe ngritën pyetje në lidhje me barazinë e kushteve të fushatës. 
 

3.10 Përmbledhje për komunën e Kisella Vodës 
 
OSHC përgjegjëse: Eurothink – Qendër për Strategji Europiane 
Periudha e monitorimit: 15 shtator - 19 tetor 
Informacioni i kontaktit i OSHC-së: dimitar.nikolovski@eurothink.mk  

Profili i komunës 

Kisella Voda është një komunë shumë urbane në kuadër të Qytetit të Shkupit, e karakterizuar nga 
një popullsi e dendur (rreth 92% maqedonase, pjesa tjetër janë shqiptarë, romë, turq dhe serbë), 
konkurrencë aktive politike dhe struktura të forta partiake. Si pjesë e rajonit të kryeqytetit, 
dinamikat e saj politike janë të lidhura ngushtë me zhvillimet në nivel kombëtar. Gjatë këtyre 
zgjedhjeve, situata ishte disi unike: kryetari aktual i Kisella Vodës, Orce Gjorgjievski (koalicioni i 
udhëhequr nga VMRO-DPMNE), kandidoi për Kryetar të Qytetit të Shkupit, ndërsa Kisella Voda 

kishte një kandidat të veçantë për garën për kryetar komune. Kjo krijoi sfida të dyfishta monitorimi 
në lidhje me përdorimin e mundshëm të ndikimit si në nivel komune ashtu edhe në nivel qyteti. 
Gara kryesore politike në komunë përfshinte kandidatë të mbështetur nga koalicioni i udhëhequr 
nga VMRO-DPMNE - Beti Stamenkoska-Trajkoska, koalicioni i udhëhequr nga LSDM - Goran 
Trajkoski, E majta - Jane Acevski, dhe disa aktorë më të vegjël politikë. Koalicioni i udhëhequr nga 
VMRO-DPMNE pati prani të fortë organizative dhe dukshmëri të fushatës, ndërsa koalicioni i 
udhëhequr nga LSDM dhe E majta zhvilluan aktivitete aktive përmes tubimeve, takimeve dhe 
komunikimit online. Edhe pse koalicioni i udhëhequr nga VMRO-DPMNE konsiderohej dominues 
në aspektin organizativ në zonë, edhe kandidatë të tjerë u mobilizuan dhe u angazhuan me 
banorët vendas. Procesi zgjedhor në Kisella Vodë përfundoi në rrethin e parë. Këshilli vendor 
përfaqësohet fuqishëm nga koalicioni i udhëhequr nga VMRO-DPMNE.  

Trendet e vëzhguara në përdorimin e burimeve administrative gjatë fushatës 

Mjedisi i përgjithshëm i fushatës në Kisella Vodë ishte aktiv dhe konkurrues, me tubime të 
shumta, takime me qytetarë dhe aktivitete promovuese online. Gjetjet e monitorimit në të gjitha 
periudhat e raportimit tregojnë një qasje përgjithësisht të kujdesshme midis aktorëve politikë në 
lidhje me keqpërdorimin e drejtpërdrejtë të burimeve administrative. 
 
Vetëm disa raste të izoluara ngritën shqetësime në lidhje me përputhjen e mundshme ndërmjet 
funksioneve zyrtare dhe aktivitetit të fushatës. Në një tubim të koalicionit të udhëhequr nga 
VMRO-DPMNE, automjetet administrative të lidhura me zyrtarë të qeverisë qendrore (përfshirë 
kryeministrin) thuhet se ishin të pranishme pa targa të kuqe dhe të ruajtura nga policia. Materialet 
e fushatës që promovonin Orce Gjorgjievskin si kandidat për kryetar të komunës së Shkupit ishin 
të dukshme në po këtë aktivitet, megjithëse këto nuk ishin të lidhura drejtpërdrejt me 
keqpërdorimin e ambienteve komunale në Kisella Vodë. 
 
Nuk u vu re asnjë përdorim sistematik i ambienteve publike për qëllime fushate, përveç një 
evenimenti të vetëm pranë një objekti publik. Zyrtarët publikë u shfaqën në disa aktivitete fushate 
kryesisht nga koalicioni i udhëhequr nga VMRO-DPMNE, por pa përdorur tituj zyrtarë, shenja 
dalluese ose komunikim institucional. Disa zyrtarë në nivel kombëtar, përfshirë një ministër, 
shkëmbyen përmbajtje lidhur me fushatën në llogaritë e tyre zyrtare në mediat sociale, 
megjithëse kjo nuk përfshinte burime komunale. Nuk u vunë re raste të nëpunësve publikë që 
bënin fushatë gjatë orarit të punës, dhe policia dhe shërbimet e sigurisë vepruan në mënyrë 
neutrale. Gjithashtu, nuk pati shenja të projekteve të reja publike, të prokurimeve ose përfitimeve 
sociale që përdoren për avantazh zgjedhor. Komunikimi komunal mbeti në ton administrativ dhe 
nuk promovoi asnjë kandidat. 
 
Materialet e fushatës ishin kryesisht të ndara nga infrastruktura publike, me vetëm shqetësime 
minimale dhe të izoluara në lidhje me qasjen e pabarabartë në reklama. Në përgjithësi, në Kisela 
Vodë nuk u zbulua asnjë keqpërdorim i përhapur ose i qëllimshëm i burimeve administrative. 
Problemet e vëzhguara ishin sporadike dhe kryesisht të lidhura me aktorët e nivelit qendror, 
ndërsa administrata komunale mbajti një qasje neutrale dhe profesionale gjatë gjithë fushatës 

3.11 Përmbledhje për komunën e Koçanit 
 
OSHC përgjegjëse: Romalitiko 
Periudha e monitorimit: 15 shtator - 2 nëntor 
Informacioni i kontaktit i OSHC-së: info@romalitico.org  

Profili i komunës 

Koçani është një komunë me madhësi mesatare, me maqedonas që përbëjnë pak më shumë se 
93% të popullsisë. Bashkësitë më të vogla përfshijnë romët, turqit, boshnjakët, vllehët dhe 
serbët. Komuna shërben si një qendër administrative, arsimore dhe ekonomike për rajonin më të 
gjerë, me një administratë lokale relativisht të strukturuar mirë dhe një peizazh mediatik lokal 
aktiv. Këto karakteristika kontribuojnë për një dukshmëri më të lartë institucionale dhe shqyrtim 
publik për dallim nga shumë zona rurale. Fushata në Koçan u karakterizua nga një konkurrencë 
e moderuar, por domethënëse. Gara u drejtua kryesisht nga VMRO-DPMNE dhe LSDM, me 
kandidatë të pavarur, përfshirë kryetarin aktual, që luajtën gjithashtu një rol aktiv. VMRO-DPMNE 
ruajti një prani të fortë në këshillin komunal dhe tregoi dukshmëri më të madhe të përgjithshme 
të fushatës, ndërsa LSDM u mbështet më shumë në shtrirje më të vogla, të fokusuara në 
komunitet. 

Trendet e vëzhguara në përdorimin e burimeve administrative gjatë fushatës 

Konfigurimi i forcave politike lokale formësoi qasjet e fushatës së kandidatëve dhe mbështetjen 
e tyre në burimet publike. VMRO-DPMNE përfitoi nga organizimi i saj më i fortë partiak dhe prania 
më e gjerë në jetën publike, gjë që i dha asaj më shumë kapacitet për të mobilizuar mbështetësit 
dhe për të ruajtur dukshmëri më të lartë. LSDM u mbështet kryesisht në takime më të vogla të 
orientuara drejt komunitetit dhe në shtrirje joformale, duke u mbështetur në rrjetet lokale sesa 
në afërsinë institucionale. Kryetari aktual i komunës siguroi një shtresë të neutralitetit 
administrativ dhe nuk u pa se vepronte në mënyra që favorizonin ose disavantazhonin kandidatë 
të caktuar. 
 
Brenda këtij konteksti, monitoruesit vëzhguan një atmosferë të përgjithshme të qetë fushate pa 
ndonjë shfaqje të konsiderueshme të shqetësimeve që lidhen me keqpërdorimin e burimeve 
administrative. Edhe pse partitë dhe kandidatët herë pas here i përdorën hapësirat publike për 
takimet e fushatës, u raportua se këto ishin paraprirë nga kërkesat dhe lejet zyrtare, dhe nuk u 
regjistrua asnjë shqetësim i kandidatëve në lidhje me qasjen preferenciale. Në mënyrë të 
ngjashme, nuk u vërejtën raste të përdorimit të automjeteve komunale ose të ndërmarrjeve 
publike për fushatë, ndërsa logjistika duket se u zgjidh përmes burimeve partiake, e jo 
institucionale. 
 
Zyrtarët publikë ishin të pranishëm në disa aktivitete të fushatës; megjithatë, pjesëmarrja e tyre 
u vu re në cilësi partiake, duke u mos përmendur funksionet zyrtare në hartimin e ngjarjeve. Në 
të njëjtën kohë, disa aktorë politikë të nivelit të lartë, veçanërisht në anën e VMRO-DPMNE-së, 
përmendën projektet në vijim e sipër ose të planifikuara të cilat financohen nga shteti kur iu 
drejtuan votuesve. Edhe pse këto nuk përbënin një thirrje formale nga detyra, ato krijuan njëfarë 
përputhjeje ndërmejt mesazheve politike dhe arritjeve të politikave publike, duke lidhur në 
mënyrë delikate narrativat e fushatës me të dhënat më të gjera të qeverisjes. 
 
U vunë re raste të nëpunësve publikë, përfshirë stafin komunal dhe punonjësit e institucioneve 
publike, që morën pjesë në aktivitetet e fushatës. Megjithatë, aktivitetet e fushatës u mbajtën 
kryesisht pas orarit të punës dhe asnjë provë nuk sugjeroi koordinim ose presion institucional. 
Komunikimi institucional lokal u raportua të ketë mbetur neutral gjatë gjithë fushatës, me 

platformat komunale online që postuan informacione rutinë të shërbimit publik pa përmbajtje të 
lidhur me fushatën që favorizonte ndonjë konkurrent. Në të njëjtën kohë, u vu re përdorimi aktiv 
i llogarive të mediave sociale të zyrtarëve publikë për promovimin e konkurrentëve. 
 
Në përgjithësi, gjetjet nga Koçan tregojnë një mjedis me rrezik të ulët keqpërdorimi, pa praktika 
që ndikuan materialisht ose vazhdimisht në barazinë e mundësive të fushatës së konkurrentëve. 
Monitoruesit vlerësuan se roli balancues i kryetarit aktual të komunës, neutraliteti i vërejtur i 
komunës dhe përqendrimi në funksionet e shërbimit publik, si dhe sjellja e përmbajtur e aktorëve 
politikë ishin faktorët kryesorë që fshiheshin pas këtyre vëzhgimeve. 
 

3.12 Përmbledhje për komunën e Kumanovës 
 
OSHC përgjegjëse: Qendra e asistencës 
Periudha e monitorimit: 15 shtator – 02 nëntor  
Informacioni i kontaktit i OSHC-së: info@assistivecenter.org 

Profili i komunës 

Kumanova është një nga komunat më të mëdha dhe më të larmishme në Maqedoninë e Veriut, e 
vendosur në pjesën verilindore të vendit dhe e njohur për karakterin e saj multietnik. Me një 
popullsi prej rreth 100,000 banorësh, komuna përfshin një numër të konsideruesheëm 
bashkësish maqedonase, shqiptare, serbe, rome dhe turke. Në këto zgjedhje disa koalicione 
kishin kandidatë: koalicioni i udhëhequr nga LSDM, Martin Kostovski, ZNAM-Maksim 
Dimitrievski, koalicioni AKI-Selver Ajdini, koalicioni VLEN, Arben Etemi dhe kandidati i pavarur 
Goran Stojkovski - duke ruajtur struktura të fuqishme lokale dhe rrjete aktive të bazës. Edhe pse 
mjedisi mbeti përgjithësisht i qetë, periudha përfshiu edhe tensione të izoluara, duke përfshirë 
një incident fizik të konfirmuar që përfshinte aktivistë të partisë, si dhe shqetësime të rastit në 
lidhje me praninë e të miturve në aktivitetet e fushatës. Në përgjithësi, konkurrenca politike ishte 
e lartë, me përpjekje të dukshme mobilizimi nga të gjithë konkurrentët kryesorë. Këshilli vendor 
është me shumicën e vendeve të fituara nga partia ZNAM. Zgjedhjet përfunduan në rrethin e dytë 
zgjedhor. 

Trendet e vëzhguara në përdorimin e burimeve administrative gjatë fushatës 

Gjatë gjithë periudhës së vëzhguar, Kumanova paraqiti një mjedis fushate të karakterizuar nga 
aktiviteti i lartë politik, por me një përdorim relativisht i kufizuar të burimeve administrative. 
Pavarësisht madhësisë së komunës, diversitetit dhe peizazhit politik tradicionalisht konkurrues, 
shumica e aktorëve institucionalë u dukën të kujdesshëm në ruajtjen e një ndarjeje formale midis 
funksioneve publike dhe aktiviteteve të fushatës. Kjo u reflektua në mungesën e vazhdueshme të 
rasteve që përfshinin përdorimin e ambienteve komunale, automjeteve publike, kanaleve zyrtare 
të komunikimit ose zyrtarëve publikë që vepronin në cilësinë e tyre institucionale gjatë ngjarjeve 
të fushatës. 
 
Ekipet e monitorimit morën pjesë në më shumë se njëqind tubime politike gjatë disa javësh, 
megjithatë pothuajse të gjitha aktivitetet e fushatës u mbajtën në vende private ose të 
menaxhuara nga partia, pa prova të qasjes preferenciale në objektet publike. Në mënyrë të 
ngjashme, nuk u zbuluan raste ku pajisjet komunale, emailet zyrtare ose mjetet e komunikimit u 
përdorën për qëllime zgjedhore. Ky kufizim kontribuoi për një atmosferë fushate ku konkurrentët 
mbështeteshin kryesisht në strukturat e partisë, rrjetet personale dhe mbështetjen e sektorit 
privat, në vend që të mobilizonin burimet publike. Një nga modelet e dukshme ishte angazhimi i 
kufizuar, por i dukshëm i bizneseve private në organizimin e takimeve politike. Disa kafene, 
restorante dhe vende për evenimente -  si "Zafir", "Bruklin", "Zen" dhe "Qendra Tregtare" - u 

përdorën për tubime ndërmjet kandidatëve dhe mbështetësve. Edhe pse këto nuk përbëjnë 
keqpërdorim të burimeve administrative, ato nxjerrin në pah rolin e palëve të treta në lehtësimin 
e aktiviteteve të fushatës, veçanërisht në një mjedis ku hapësirat publike nuk u përdorën për 
qëllime politike. Këto raste ishin të izoluara dhe nuk treguan përfshirje sistematike ose të 
orkestruar të palëve të treta. 
 
aktivitetet e fushatës, ku fëmijët u vunë re duke marrë pjesë në tubime, duke mbajtur simbole 
partiake dhe duke veshur materiale promovuese. Edhe pse nuk përfshinte drejtpërdrejt 
keqpërdorimin e institucioneve publike, kjo praktikë ngriti shqetësime etike dhe pasqyroi një 
trend më të gjerë në fushatën lokale ku dukshmëria dhe mobilizimi u prioritizuan mbi 
pajtueshmërinë me praktikat më të mira për mbrojtjen e fëmijëve. 
 
Një tjetër incident i izoluar i raportuar gjatë fushatës ishte sulmi fizik ndaj aktivistëve që 
shpërndanin materiale, i konfirmuar nga Ministria e Punëve të Brendshme. Edhe pse ngjarja nuk 
përfshinte aktorë institucionalë, ajo nxori në pah tensionet kryesore brenda mjedisit politik dhe 
presionin që disa struktura partiake përballuan në terren. Është e rëndësishme të theksohet se 
incidenti nuk pati përhapje të gjerë dhe nuk pati nevojë për ndërhyrje nga institucionet ose trajtim 
selektiv nga autoritetet. 
 
Gjatë gjithë fushatës dhe ditës së zgjedhjeve, kanalet e komunikimit institucional mbetën 
neutrale. Ndërmarrjet publike lokale, komuna dhe organet e tjera publike u përmbajtën nga 
promovimi i kandidatëve ose publikimi i projekteve vijuese në mënyra që mund të 
interpretoheshin si mesazhe zgjedhore. Gjatë periudhës së fushatës nuk u prezantuan proceset 
nga të arriturat publike, prokurimet ose  punësimet, gjë që tregoi për përmbajtje institucionale. 
Në përgjithësi, trendet e vërejtura në Kumanovë tregojnë për një fushatë të zhvilluar kryesisht pa 
keqpërdorimin e burimeve administrative, me vetëm disa incidente të izoluara që nuk tregonin 
paragjykim sistematik institucional. Konteksti politik konkurrues nuk u përkthye në favorizim 
institucional dhe zyrtarët publikë si në nivel komunal, ashtu edhe në nivel ndërmarrjesh lokale, 
mbajtën një qëndrim të përgjithshëm neutral gjatë gjithë periudhës. 
 

3.13 Përmbledhje për komunën e Likovës 
 
OSHC përgjegjëse: Qendra e asistencës 
Periudha e monitorimit: 15 shtator - 19 tetor 
Informacioni i kontaktit i OSHC-së: info@assistivecenter.org 

Profili i komunës 

Likova është një komunë rurale, kryesisht me popullsi shqiptare në verilindje të vendit, me një 
popullsi prej afërsisht 23,000 banorësh. Komuna tradicionalisht shfaq angazhim të fortë politik. 
Mjedisi politik është konkurrues, por i karakterizuar nga struktura të forta partiake dhe rrjete të 
thella lokale. Në këto zgjedhje, kryetari aktual i komunës Erkan Arifi nga koalicioni AKI kandidoi 
për rizgjedhje, duke u përballur me kandidatin nga koalicioni VLEN Nexhmedin Sadiki. Edhe pse 
dukshmëria e fushatës në hapësirat publike ishte relativisht modeste, aktorët politikë mbetën 
aktivë përmes informimit në lagje, takimeve me komunitetin dhe angazhimit intensiv në mediat 
sociale. Periudha e fushatës ishte përgjithësisht e qetë, ndonëse pati incidente të izoluara, siç 
ishte të shtënat me armë ndaj një kandidati për këshillin komunal, të cilat përkohësisht rritën 
shqetësimet lokale pa prishur procesin e përgjithshëm. Zgjedhjet u përfunduan në rrethin e parë 
dhe këshilli vendor përfaqësohet fuqishëm nga koalicioni AKI.  

Trendet e vëzhguara në përdorimin e burimeve administrative gjatë fushatës 

Gjatë periudhës së monitorimit, Likova demonstroi një mjedis të përzier fushate. Edhe pse 
shumë praktika mbetën brenda kufijve të pranueshëm institucionalë, disa tendenca treguan 
përdorimin e kanaleve të komunikimit publik dhe dukshmërinë e komunës për të mbështetur 
indirekt fushatën e kryetarit aktual të komunës. Ngjarjet publike mbetën të kufizuara, me vetëm 
një aktivitet të dukshëm komunal që paraqiti figura politike në një mënyrë që mund të 
interpretohej si e lidhur me fushatën. Nuk u vunë re raste të nëpunësve publikë që morën pjesë 
në aktivitetet e fushatës gjatë orarit të punës, as nuk u përdorën ambiente komunale ose 
automjete publike për qëllime fushate. 
 
Megjithatë, një model i qartë u shfaq në fushën e komunikimit publik, veçanërisht afër fundit të 
fushatës. Kryetari i komunës dhe ndërmarrjet publike lokale publikuan një seri videosh që 
nxirrnin në pah projektet infrastrukturore vijuese ose të përfunduara - siç janë, rregullimi i shtratit 
të lumit në Sllupçan, përmirësimet e rrugëve lokale dhe projektet e furnizimit me ujë. Këto 
postime, të shkëmbyera gjatë periudhës aktive të fushatës, përfshinin mesazhe me ton 
promovues ("Së bashku për komunën që e duam", "Puna vazhdon sipas planit") dhe paraqisnin 
stafin komunal ose drejtorët e ndërmarrjeve publike. Edhe pse u prezantuan zyrtarisht si 
përditësime mbi punët publike, koha dhe prezantimi i tyre përputheshin ngushtë me objektivat e 
fushatës dhe rritën në mënyrë efektive dukshmërinë e kryetarit aktual. 
 
Nuk u identifikuan investime të reja publike, prokurime ose angazhime jashtë programit të 
miratuar komunal. Po kështu, nuk u raportuan raste të qasjes diskriminuese në ambientet 
publike, përdorimit selektiv të hapësirave të reklamave publike ose keqpërdorimit të pajisjeve të 
zyrave publike. Përveç videove promovuese lidhur me fushatën, kanalet e komunikimit komunal 
mbajtën një ton përgjithësisht administrativ dhe nuk u postuan mbështetje të hapura në llogaritë 
zyrtare. Një ngjarje e izoluar që përfshinte mbledhjen e disa qindra grave pas orarit të punës 
sugjeroi përdorimin e rrjeteve të komunitetit dhe strukturave joformale të ndikimit për të 
mobilizuar mbështetje, megjithëse nuk mund të lidhej përfundimisht me shtrëngimin 
institucional. Nuk u vunë re praktika të tjera që prekin grupet e rrezikuara ose jo aq të 
përfaqësuara.  
 
Gjatë gjithë periudhës së heshtjes zgjedhore dhe në ditën e zgjedhjeve, nuk u regjistruan shkelje 
që lidhen me neutralitetin e institucioneve publike ose përdorimin partiak të burimeve 
shtetërore. Votimi vazhdoi i qetë dhe nuk u zbuluan materiale fushate ose aktivitete partiake 
pranë vendvotimeve. 
 
Në përgjithësi, Likova tregoi raste të kufizuara, por të dukshme të komunikimit institucional lidhur 
me fushatën, veçanërisht përmes platformave zyrtare të kryetarit të komunës Këto aktivitete nuk 
përbënin keqpërdorim sistematik të burimeve administrative, por megjithatë krijuan një mjedis 
me dukshmëri të shtuar për kryetarin e komunës, duke kontribuar në një fushë loje të 
pabarabartë tipike për komunat me struktura të forta të kryetarit të komunës. 

3.14 Përmbledhje për komunën e Makedonski Brodit 
 
OSHC përgjegjëse: Rrjeti Kombëtar Gratë për Gratë  
Periudha e monitorimit: 15 shtator – 02 nëntor  
Informacioni i kontaktit i OSHC-së:  o.eftimovska@zenite.mk 

Profili i komunës 

Makedonski Brodi është një komunë e vogël, kryesisht me popullsi etnike maqedonase, me 
karakter rural dhe lidhje të ngushta me komunitetin. Konkurrenca politike ekzistonte, por ishte 
relativisht modeste. Katër kandidatë garuan në garën për kryetar komune: kryetari aktual Zharko 
Risteski (koalicioni i udhëhequr nga VMRO-DPMNE), Ivica Stojkoski (koalicioni i udhëhequr nga 
SDSM), Marjan Gjurçeski, kandidati i së Majtës dhe një kandidat i pavarur, Milosim Vojneski. 
Kryetari aktual hyri në fushatë me dukshmëri dhe mbështetje të qartë institucionale, ndërsa të 
tjerët vepruan me më pak burime dhe një shtrirje më të ngushtë. Pas rrethit të parë, kandidati i 
pavarur u tërhoq pavarësisht se u kualifikua për balotazh, duke e lënë në mënyrë efektive rrethin 
e dytë pa konkurrencë të mirëfilltë. VMRO-DPMNE ruajti përfaqësim të fuqishëm në nivel lokal 
dhe zgjedhjet u vendosën në thelb në rrethin e parë, por përfunduan në rrethin e dytë. Këshilli 
lokal përfaqësohet fuqishëm nga koalicioni i udhëhequr nga VMRO-DPMNE. 

Trendet e vëzhguara në përdorimin e burimeve administrative gjatë fushatës 

Klima e fushatës në Makedonski Brod ishte përgjithësisht e qetë, me takime në shkallë të vogël, 
vizita në fshatra dhe tubime partiake. Edhe pse nuk u dokumentuan shkelje të mëdha, monitorimi 
zbuloi disa përdorime të rafinuara mirëpo të vazhdueshme të burimeve administrative që 
favorizonin kryetarin e komunës. 
 
Modeli më i dukshëm ishte përdorimi i faqeve zyrtare të mediave sociale të komunës dhe kryetarit 
të komunës për të promovuar punimet e infrastrukturës - siç janë përmirësimet e sistemit të ujit, 
rindërtimi i rrugëve dhe inspektimet e projekteve - të shoqëruara nga slogane dhe hashtag-e 
zyrtare të fushatës. Këto postime shpesh përputheshin me ngjarjet e fushatës dhe ndonjëherë 
sponsorizoheshin, gjë që rriti dukshmërinë e tyre. Ky kombinim i komunikimit institucional me 
promovimin e fushatës i dha kryetarit të komunës një avantazh të qëndrueshëm në ekspozimin 
publik. 
 
Përveç kësaj, zyrtarët publikë dhe drejtuesit e institucioneve lokale shfaqeshin herë pas here në 
aktivitetet e fushatës së kryetarit aktual, përfshirë drejtorët e ndërmarrjeve publike dhe 
përfaqësuesit e shkollave. Edhe pse prania e tyre nuk ka qenë gjithmonë në cilësi formale, 
megjithatë pati perceptime rreth përafrimit institucional me kryetarin aktual. Në raste të izoluara, 
stafi mjekësor i lidhur me partinë në pushtet zhvilloi aktivitete në terren diçka para zgjedhjeve, 
duke ngritur shqetësime në lidhje me kohën dhe mesazhet politike. Nuk pati raste të regjistruara 
të keqpërdorimit të ambienteve ose automjeteve publike, ndërsa aktivitetet e fushatës u mbajtën 
kryesisht në hapësira private ose neutrale. Ngjarjet e iniciuara publikisht nuk paraqitën fushatë 
të qartë, megjithëse prania dhe mesazhet e kryetarit aktual nganjëherë mjegullonin rolet zyrtare 
dhe politike. 
 
Mekanizmat mbikëqyrës ishin minimalë, pa veprime të raportuara institucionale për të adresuar 
keqpërdorimin e mundshëm. Madhësia e vogël e komunës, shqyrtimi i kufizuar mediatik dhe 
pranimi i këtyre praktikave si "gjë normale" zvogëluan më tej mundësinë e parandalimit ose 
trajtimit të formave të rafinuara të avantazhit administrativ. Në përgjithësi, edhe pse nuk pati 
keqpërdorim sistematik ose agresiv të burimeve administrative, kryetari aktual përfitoi nga 

përputhja e vazhdueshme ndërmjet aktiviteteve institucionale dhe promovimit të fushatës, duke 
krijuar një avantazh indirekt, por të dukshëm. 
 

3.15 Përmbledhje për komunën e Ohrit 
 
OSHC përgjegjëse: INTERAKTIV - Manastir 
Periudha e monitorimit: 15 shtator - 19 tetor 
Informacioni i kontaktit i OSHC-së: interaktivbitola@gmail.com 

Profili i komunës 

Ohri përbëhet nga një popullsi e larmishme, e cila përfshin bashkësinë etnike maqedonase me 
74.5% dhe pjesën tjetër  bashkësitë etnike shqiptare dhe turke. Me një mjedis lokal politikisht 
aktiv, komuna përballet me konkurrencë të rregullt midis koalicioneve kryesore, duke përfshirë 
VMRO-DPMNE-në dhe LSDM-në, dhe disa grupeve më të vogla ose të bazuara në komunitet. 
Gjatë këtyre zgjedhjeve lokale, kryetari aktual i komunës, Kirill Pecakov, koalicioni i udhëhequr 
nga VMRO-DPMNE, u kandidua për rizgjedhje, duke u përballur me sfiduesin nga koalicioni i 
udhëhequr nga LSDM-ja, Asen Shajn dhe disa parti më të vogla dhe lista të pavarura. Koalicioni i 
udhëhequr nga VMRO-DPMNE u shqua me një prani të fuqishme institucionale dhe politike në 
komunë, ndërsa kandidatët e opozitës ishin të dukshëm në fushata, por patën burime më të 
pakta. Zgjedhjet përfunduan në një rreth zgjedhor. Këshilli vendor përfaqësohet fuqishëm nga 
koalicioni i udhëhequr nga VMRO-DPMNE.  

Trendet e vëzhguara në përdorimin e burimeve administrative gjatë fushatës 

Mjedisi i fushatës në Ohër ishte aktiv dhe konkurrues, me tubime të shumta, vizita, takime të 
vogla në lagje dhe përdorim të gjerë të mediave sociale nga të gjithë aktorët politikë. Vëzhguesit 
nuk vëzhguan raste të përdorimit të hapësirave publike ose automjeteve për ngjarjet e fushatës 
dhe nuk kishte indikacione për institucione publike që ofronin selitë, hapësirat ose mbështetjen 
logjistike për kandidatët. Megjithatë, zyrtarët publikë, veçanërisht nga koalicioni i udhëhequr nga 
VMRO-DPMNE, ishin shpesh të pranishëm në ngjarjet e fushatës, megjithëse zakonisht pa shenja 
dalluese zyrtare ose tituj zyrtarë. Pjesëmarrja e tyre shpesh përfshinte fjalime që lidhnin arritjet 
komunale me perspektivat zgjedhore të kryetarit aktual, gjë që krijoi kufi të paqartë ndërmjet 
komunikimit institucional dhe promovimit politik. Përputhjet e këtilla ishin të rafinuara dhe jo të 
qarta, por të përsëritura gjatë gjithë periudhës së fushatës. 
 
Kanalet e mediave sociale komunale (veçanërisht profili zyrtar i kryetarit të komunës, i trajtuar 
në nivel lokal si një kanal komunikimi institucional) paraqisnin rregullisht promovime projektesh, 
inaugurime dhe ngjarje publike gjatë periudhës së fushatës. Edhe pse këto postime u formuluan 
si përditësime zyrtare, ato i sollën dobinë mlëmnyrë të tërthortë kryetarit aktual duke rritur 
dukshmërinë në një kohë politikisht të ndjeshme. Promovimi i kandidatëve në llogaritë zyrtare 
institucionale dukej "i shpeshtë" në fazat e mëvonshme të fushatës, megjithëse jo përmes faqes 
zyrtare të internetit të komunës.  
 
Nuk u identifikuan raste të nëpunësve publikë që ushtronin detyra fushate gjatë orarit të punës 
në shkallë më të gjerë, por u vunë re disa raste të pjesëmarrjes pasive ose aktive, duke sugjeruar 
inkurajim joformal në vend të udhëzimit formal. Policia dhe agjencitë e sigurisë u sollën në 
mënyrë neutrale, duke mos patur shenja të mbrojtjes selektive ose të përfshirjes politike. 
 
Komunikimet publike shpesh nxorën në pah projekte vijuese, siç janë punimet rrugore dhe hapjet 
e objekteve lokale, të cilat, megjithëse nuk janë investime të reja, u prezantuan në mënyra që 
përputheshin me mesazhet e fushatës. Materialet e fushatës u vendosën kryesisht në 

infrastrukturë private dhe nuk u vunë re probleme të mëdha të qasjes së pabarabartë në 
hapësirën reklamuese publike . Përfshirja e palëve të treta kryesisht ishte e kufizuar, për dallim 
të disa mediave lokale që ofruan promovim për kandidatët, kryesisht për ata të strukturave 
qeverisëse. 
 
Në përgjithësi, nuk u identifikua asnjë keqpërdorim sistematik i burimeve administrative. 
Megjithatë, praktikat indirekte, të siç janë ngjarjet publike promovuese, paraqitjet e shpeshta të 
zyrtarëve publikë në aktivitetet e fushatës dhe komunikimi institucional që i përfitoi kryetari 
aktual, krijuan dukshmëri të pabarabartë midis konkurrentëve. Këto modele pasqyruan 
avantazhe strukturore në vend të keqpërdorimit të drejtpërdrejtë dhe klima e fushatës mbeti 
përgjithësisht e rregullt. 
 

3.16 Përmbledhje për komunën e Prilepit 
 
OSHC përgjegjëse: INTERAKTIV - Manastir  
Periudha e monitorimit: 15 shtator - 19 tetor 
Informacioni i kontaktit i OSHC-së: interaktivbitola@gmail.com 

Profili i komunës 

Prilepi është një nga komunat më të mëdha në rajonin e Pellagonisë dhe një qendër e 
rëndësishme administrative dhe ekonomike. Popullsia është kryesisht maqedonase etnike, dhe 
mjedisi politik është tradicionalisht konkurrues, me struktura të fuqishme partiake dhe degë 
lokale aktive. Në këto zgjedhje, gara kryesore ishte ndërmjet kryetarit aktual të komunës nga 
koalicioni qeverisës VMRO-DPMNE Dejan Prodanoski, kandidates së koalicionit të udhëhequr 
nga LSDM Petra Llukaroska dhe disa partive, koalicioneve dhe kandidatëve të pavarur më të 
vegjël, duke mobilizuar rrjete dhe dukshmëri të konsiderueshme në nivel lokal. Dinamika politike 
u ndikua nga prania e figurave të partisë në nivel kombëtar që mbajnë lidhje të forta me Prilepin, 
duke kontribuar në një atmosferë fushate me angazhim të lartë. Këshilli vendor ka përbërje të 
përzier, megjithëse koalicioni qeverisës ka prani më të fuqishme institucionale. Zgjedhjet në 
Prilep përfunduan në një rreth zgjedhor. 

Trendet e vëzhguara në përdorimin e burimeve administrative gjatë fushatës 

Periudha e monitorimit në Prilep tregoi një klimë konkurruese fushate, por përgjithësisht të 
rregullt, me tubime publike, takime në lagje dhe komunikim të intensifikuar nga aktorët politikë. 
Ndonëse u vunë re disa raste të përputhjes së mundshme ndërmjet detyrave zyrtare dhe 
aktiviteteve të fushatës, këto ishin të kufizuara në shkallë dhe nuk përbënin keqpërdorim 
sistematik. 
 
Zyrtarët publikë herë pas here shfaqeshin në ngjarje ku nxirreshin në pah projektet qeveritare ose 
arritjet institucionale, duke kontribuar indirekt në dukshmërinë e disa kandidatëve. Këto 
aktivitete e mjegullonin vijën ndarëse ndërmjet funksioneve zyrtare dhe politike, veçanërisht kur 
zyrtarë të lartë shtetërorë merrnin pjesë në ngjarje lokale që kishin rëndësi indirekte për fushatën. 
Megjithatë, raste të tilla ishin të rralla dhe zakonisht nuk përfshinin përdorim të qartë të 
simboleve zyrtare, titujve ose burimeve publike. 
Disa ngjarje fushate u mbajtën në ose pranë hapësirave publike, por këto ngjarje nuk treguan 
qasje diskriminuese ose trajtim preferencial institucional. Nuk u regjistrua asnjë rast i 
automjeteve publike të përdorura për qëllime fushate, as nuk u vunë re nëpunës publikë të 
angazhoheshin në aktivitete politike gjatë orarit të punës. Policia dhe institucionet e sigurisë 
mbajtën një qëndrim neutral gjatë gjithë periudhës. 

Komunikimi komunal mbeti kryesisht administrativ dhe nuk u shndërrua në mesazhe të hapura 
promovuese për asnjë kandidat. Mediat lokale ofruan shkallë të ndryshme përfshirjeje, ndërkaq 
disa media shfaqën preferenca politike, mirëpo kjo dukuri nuk u përkthye në keqpërdorim 
institucional. Nuk u raportuan projekte të reja publike, prokurime selektive ose rekrutime 
parazgjedhore që mund të ndikonin në sjelljen e votuesve. 
 
Në përgjithësi, edhe pse praktika të caktuara pasqyronin avantazhet strukturore të aktorëve 
politikë të lidhur me institucionet qeverisëse, siç është dukshmëria më e madhe përmes 
ngjarjeve zyrtare, monitorimi nuk identifikoi keqpërdorim të qëllimshëm, të përhapur ose 
sistematik të burimeve administrative. Administrata komunale ruajti një shkallë funksionale të 
neutralitetit dhe procesi zgjedhor u zhvillua pa ndërhyrje të mëdha administrative. 
 

3.17 Përmbledhje për komunën e Sarajit 
 
OSHC përgjegjëse: Rrjeti Kombëtar “Gratë for Gratë” 
Periudha e monitorimit: 15 shtator - 19 tetor 
Informacioni i kontaktit i OSHC-së: o.eftimovska@zenite.mk 

Profili i komunës 

Saraji është një komunë e madhe, kryesisht rurale dhe periferike, e vendosur në periferi të 
Shkupit. Popullsia përbëhet kryesisht nga bashkësia etnike shqiptare (91.5%), me bashkësi më 
të vogla boshnjakësh, maqedonasësh, romësh, turqish, serbësh dhe vllehësh. Komuna mbetet 
e ndarë politikisht, me polarizim të theksuar midis votuesve dhe mbështetësve të forcave të 
ndryshme politike. Fushata zgjedhore ishte dinamike dhe konkurruese, e dominuar nga 
kandidatët nga koalicionet kryesore shqiptare AKI dhe VLEN. Partitë politike u mbështetën 
shumë në kontaktin e drejtpërdrejtë me votuesit përmes tubimeve në lagje, vizitave derë më 
derë, tubimeve në shkallë të vogël dhe ndërveprimeve me komunitetin. Në të kundërt, kandidati 
i pavarur kishte aktivitet të kufizuar të dukshëm të fushatës. Edhe pse koalicioni VLEN siguroi 
fitoren për kryetar komune, këshilli vendor mbeti nën kontrollin e shumicës së koalicionit AKI. 

Trendet e vëzhguara në përdorimin e burimeve administrative gjatë fushatës 

Metodat e fushatës në Saraj u nxitën kryesisht nga angazhimi në nivel bashkësie dhe në 
strukturat e formuara të partisë, në vend të mbështetjes së hapur ose mbizotëruese në 
mbështetjen institucionale. Në të njëjtën kohë, koalicioni qeverisës lokal dhe kryetari aktual i 
komunës përfituan nga qasja më e lehtë në mjediset publike dhe punonjësit publikë, gjë që 
lehtësoi organizimin e ngjarjeve dhe informimin e votuesve. Ndërkohë, koalicioni i lidhur me 
qeverinë qendrore u mbështet në dukshmërinë përmes projekteve qeveritare dhe paraqitjeve të 
zyrtarëve publikë për të promovuar në mënyrë indirekte kandidatët e tij. Këto praktika kontribuan 
në kushte të pabarabarta, duke e disfavorizuar veçanërisht kandidatin e pavarur, i cili në fund u 
tërhoq nga gara për shkak të qasjes dhe mbështetjes së kufizuar. 
 
Përdorimi i hapësirave publike, veçanërisht shkollave, për takimet e fushatës ishte ndër 
vëzhgimet më të shpeshta që lidheshin me keqpërdorimin e burimeve administrative. Aktivitete 
të tilla lidheshin më shpesh me koalicionin AKI dhe përfshinin deputetë aktualë dhe zyrtarë 
vendorë. Sipas organizatorëve, hapësirat në përgjithësi përdoreshin bazuar në kërkesa dhe 
miratime zyrtare, duke përmendur mungesën e hapësirave publike alternative në zonat rurale. 
Nuk u vunë re raste të keqpërdorimit të automjeteve zyrtare, me përdorimin e targave dalluese 
dhe një regjistri online të automjeteve që shiheshin si frenues efektivë. 

Zyrtarët publikë shpesh merrnin pjesë në ngjarjet e fushatës, zakonisht për të mbajtur fjalime në 
mbështetje të kandidatëve të partive të tyre ose për të nxjerrë në pah arritjet institucionale, duke 
rritur kështu dukshmërinë dhe besueshmërinë e këtyre konkurrentëve. Kandidatët dhe bartësit e 
posteve shpesh i referoheshin projekteve lokale dhe qeveritare, me një rëndësi më të madhe të 
vërejtur në lidhje me fushatën VLEN. Megjithëse provat e drejtpërdrejta ishin të kufizuara, 
nëpunësit shtetërorë, veçanërisht mësuesit dhe drejtorët e shkollave, u raportua se kishin marrë 
pjesë relativisht shpesh në aktivitetet e fushatës, duke përfshirë edhe pjesëmarrjen në ngjarjet e 
fushatës të mbajtura në institucionet e tyre gjatë orarit të punës. 
 
Komunikimi politik mbështetej shumë në mediat sociale, ku kandidatët dhe strukturat e partisë 
përdornin llogari personale dhe të lidhura me partinë për të arritur votuesit. Pozitivisht, nuk u 
regjistruan raste të faqeve zyrtare të komunës ose kanaleve institucionale që u përdorën për 
mesazhe fushate, dhe ndarja e hapësirave reklamuese, duke përfshirë tabelat reklamuese dhe 
ekranet digjitale, nuk tregoi asnjë tregues të trajtimit preferencial. Në përgjithësi, administrata 
komunale dhe organet publike u konsideruan se kishin ruajtur kryesisht neutralitetin, duke 
vepruar në një mënyrë që ruante një dallim të qartë midis detyrave zyrtare dhe aktiviteteve 
zgjedhore. 
 
Në përgjithësi, përdorimi i burimeve administrative në Saraj u vlerësua se kishte ndikuar në 
mënyrë të moderuar në barazinë dhe drejtësinë e garës zgjedhore. Faktorët që kontribuan 
përfshinin shtrirjen politike të autoriteteve lokale, kufizimet strukturore brenda bashkësisë dhe 
transparencën dhe kontrollin e dobët institucional. Ndërgjegjësimi i ulët publik dhe një 
perceptim i përgjithshëm i dukshmërisë së partisë si një pjesë "normale" e fushatave zgjedhore 
ulën më tej presionin publik dhe institucional për të parandaluar ose ndëshkuar keqpërdorimin. 
 

3.18 Përmbledhje për komunën e Shtipit 
 
OSHC përgjegjëse: Romalitiko 
Periudha e monitorimit: 15 shtator - 19 tetor 
Informacioni i kontaktit i OSHC-së: info@romalitico.org 

Profili i komunës 

Shtipi është një komunë me madhësi mesatare dhe një qendër e rëndësishme administrative dhe 
arsimore në rajonin lindor të vendit. Me një popullsi prej afërsisht 44,866 banorësh, shumica - 
rreth 77.5% maqedonas etnikë, ndërsa komunitetet më të vogla përfshijnë romë, turq, vllehë, 
serbë, boshnjakë dhe shqiptarë. Klima politike në Shtip gjatë këtyre zgjedhjeve ishte 
përgjithësisht e qetë dhe e strukturuar, e karakterizuar nga një konkurrencë e moderuar-aktive 
ndërmjet kandidatëve nga të dy koalicionet e udhëhequra: VMRO-DPMNE-Ivan Jordanov dhe 
SDSM-Pavel Ivanov, por me aktivitete të rregullta fushate. VMRO-DPMNE në pushtet mbajti 
përfaqësim të fortë në këshillin komunal dhe pati prani të dukshme në fushatë. Partitë politike u 
angazhuan në komunikimin standard me popullatën, siç janë tubimet e vogla, takimet në lagje 
dhe angazhimi në mediat sociale. Procesi zgjedhor në komunë vazhdoi pa tensione të mëdha dhe 
fushata përfundoi në një rreth të vetëm. 

Trendet e vëzhguara në përdorimin e burimeve administrative gjatë fushatës 

Gjatë gjithë periudhës së monitorimit nga 15 shtatori deri më 19 tetor 2025, mjedisi i fushatës në 
Shtip ishte aktiv, por i disiplinuar, duke mos treguar modele të qarta të keqpërdorimit sistematik 
të burimeve administrative. Aktiviteti i fushatës u intensifikua gjatë fazave të mesme dhe të 
fundit, me koalicionet e udhëhequra nga VMRO-DPMNE dhe LSDM. 

Hapësirat publike u përdorën herë pas here për tubime fushate; megjithatë, asnjë provë nuk 
tregoi qasje diskriminuese ose trajtim preferencial nga institucionet. Nuk u vunë re automjete 
dhe pajisje komunale që të përdoren për qëllime fushate. Zyrtarët publikë ishin të pranishëm në 
disa aktivitete të fushatës, megjithëse pjesëmarrja e tyre dukej kryesisht në një kapacitet 
personal ose partiak dhe pa përdorimin e titujve zyrtarë, simboleve ose autoritetit administrativ. 
 
Komunikimi institucional mbeti kryesisht neutral dhe administrativ për nga natyra, duke mos 
pasur raste të institucioneve publike që promovonin kandidatë ose lidhnin funksionet zyrtare me 
mesazhet e fushatës. Administrata komunale dhe punonjësit publikë u panë duke kryer detyrat 
e tyre në mënyrë të paanshme, duke mos pasur raportime për përfshirjen e tyre në aktivitetet e 
fushatës gjatë orarit të punës. Rregullat e heshtjes zgjedhore u respektuan dhe procedurat e 
ditës së zgjedhjeve u zhvilluan në një mënyrë të rregullt dhe në përputhje me rregullat, duke 
përfshirë votimin shtëpiak për votuesit e palëvizshëm. 
 
Gjatë periudhës së monitoruar, nuk u identifikuan praktika që tregonin keqpërdorim të 
qëllimshëm, sistematik ose të përhapur të burimeve administrative. Sjellja përgjithësisht 
neutrale e institucioneve publike, e kombinuar me respektimin e detyrimeve ligjore dhe 
monitorimin e vazhdueshëm, kontribuoi për një klime transparente dhe të rregullt të fushatës 
zgjedhore në Shtip. 
 

3.19 Përmbledhje për komunën e Shuto Orizarës 
 
OSHC përgjegjëse: Romalitiko 
Periudha e monitorimit: 15 shtator - 2 nëntor 
Informacioni i kontaktit i OSHC-së: info@romalitico.org  

Profili i komunës 

Shuto Orizari, një komunë me shumicë rome, kishte shtatë kandidatë për kryetar komune dhe 
shtatë lista këshillash në zgjedhjet lokale të vitit 2025. Të gjithë kandidatët për kryetar komuna 
ishin burra, por listat e këshillave përmbushën kërkesat ligjore të kuotës gjinore. Fushata ishte e 
gjallë dhe konkurruese, duke angazhuar aktorë të ndryshëm politikë romë dhe grupe komunitare. 
Në të njëjtën kohë, ndryshe nga zgjedhjet e mëparshme, u vu re një rënie në tubimet dhe tubimet 
publike, me rreth gjysmën e kandidatëve që nuk organizuan asnjë ngjarje publike ose tubime të 
hapura, duke treguar një zhvendosje drejt aktiviteteve më të vogla dhe të synuara në vend të 
ngjarjeve masive. Gara kryesore ishte midis kryetarit aktual Kurto Dudush (Unioni i Romëve) dhe 
Erxhan Demir (i mbështetur nga koalicioni VMRO-DPMNE). Partitë tjera rome dhe lëvizjet e 
pavarura, të tilla si Aleanca e Romëve (SRM), ishin aktive, por me dukshmëri më të kufizuar. 
Përbërja e këshillit lokal ishte e përzier, pa asnjë forcë të vetme dominuese. 

Trendet e vëzhguara në përdorimin e burimeve administrative gjatë fushatës 

Përkatësia politike dhe institucionale ndikoi në lehtësinë e mobilizimit të mbështetjes nga 
kandidatët, por këto lidhje nuk dukeshin se u përkthyen në keqpërdorim të gjerë të burimeve. 
Duke pasur parasysh peizazhin politik të fragmentuar të komunës, ku disa parti të konsoliduara 
ruanin forcëne krahasueshme dhe rrjetet komunitare, si dhe me kryetarin aktual që gëzonte 
mbështetje të fuqishme lokale, dukej se kishte pak nevojë që garuesit të përdornin ndikime të 
paligjshme. Situata e mbikëqyrjes së ndërsjellë ndërmjet aktorëve konkurrues ndihmoi më tej për 
t'u përmbajtur nga keqpërdorimet e hapura. 
 
Megjithatë, zyrtarët e nivelit qendror, përfshirë ministrat e qeverisë dhe zëvendësministrat, 
shfaqeshin shpesh në fushatë dhe ngjarje publike lokale, duke përdorur projekte infrastrukturore 

vijuese ose të planifikuara për të përforcuar mesazhet e fushatës dhe për të promovuar 
drejtpërdrejt ose në mënyrë të fshehtë konkurrentët. Megjithëse përfshirja e këtyre dhe e 
zyrtarëve publikë lokalë shihej kryesisht si simbolike, ajo krijoi një perceptim të përputhjes midis 
aktivitetit administrativ dhe promovimit të partisë, duke rritur dukshmërinë e konkurruesve, 
veçanërisht të atyre të lidhur me partinë në pushtet. Përfshirja e fushatës nga punonjësit e 
sektorit publik nuk u regjistrua si shqetësim. 
 
Përdorimi i vendeve publike për qëllime fushate ishte i zakonshëm dhe, edhe pse në përgjithësi 
ishte i arritshëm për shumë parti,  kontribuoi në sensin e ngatërrimit ndërmjet funksioneve 
komunale dhe të promovimit të fushatës. U vunë re disa raste të izoluara të përdorimit të 
automjeteve publike dhe pajisjeve të zyrës komunale. Fushata digjitale përmes llogarive zyrtare 
në mediat sociale të bartësve të posteve ishte e përhapur, shpesh duke promovuar projekte 
publike të suksesshme dhe takime me kandidatë, megjithëse nuk u vu re asnjë aktivitet partiak 
përmes kanaleve zyrtare të komunikimit të komunave. 
 
Në përgjithësi, në Shuto Orizarë nuk u vu re asnjë keqpërdorim i rëndësishëm ose sistematik i 
burimeve, me rastet e vëzhguara të ndikimeve të paligjshme që shihen si jo shumë të 
rëndësishme në drejtësinë e përgjithshme të procesit zgjedhor. Prania e vëzhguesve, medias dhe 
organizatave të shoqërisë civile, e kombinuar me konkurrencën e balancuar politike lokale dhe 
rritjen e ndërgjegjësimit midis nëpunësve publikë në lidhje me detyrimet e neutralitetit, u panë si 
faktorë kontrollues ndaj keqpërdorimit. 
 

3.20 Përmbledhje për komunën e Strugës 
 
OSHC përgjegjëse: KAB Struga 2017 
Periudha e monitorimit: 15 shtator – 02 nëntor  
Informacioni i kontaktit i OSHC-së: kabstruga@outlook.com 

Profili i komunës 

Struga është një komunë multietnike me rreth 50,980 banorë, 50.8% shqiptarë, 45.9% 
maqedonas dhe pjesa tjetër janë turq dhe romë. Periudha zgjedhore në Strugë u shënua nga një 
konkurrencë e fortë ndërmjet disa kandidatëve aktivë, megjithatë atmosfera e përgjithshme 
mbeti më e qetë se në vitet e kaluara për shkak të mungesës së Ramiz Merkos, kryetarit me 
mandatin më të madh (siç raportohet). Pretendentët kryesorë përfshinin koalicionin Arsim Dalipi 
të AKI-së, kandidatët e pavarur Mendi Qyra (të mbështetur nga koalicioni VLEN) dhe Besnik 
Asani, si dhe Jovana Mojsovska të së Majtës. Gjetjet e monitorimit dhe sondazhet lokale treguan 
një garë veçanërisht të ngushtë ndërmjet Dalipit dhe Qyrës. Këto dinamika krijuan një klimë 
zgjedhore vërtet konkurruese dhe të hapur, pa një kryesues të qartë dhe disa kandidatë të ciliët 
mund të ndikonin në rezultatin përfundimtar. Institucionet publike - duke përfshirë shkollat, 
spitalet dhe ndërmarrjet komunale - janë të spikatura në jetën e komunitetit dhe shpesh 
kryqëzohen me dinamikat politike. Ashtu si në zgjedhjet e mëparshme, kandidatët u mbështetën 
shumë në lidhjet e tyre institucionale, qoftë në nivel lokal apo qendror, për të forcuar përpjekjet 
e tyre të shtrirjes së vëmendjes. Koalicioni AKI u përfaqësua fuqishëm në këshillin vendor. 
Zgjedhjet u përfunduan në rrethin e dytë zgjedhor. 

Trendet e vëzhguara në përdorimin e burimeve administrative gjatë fushatës 

Gjatë periudhës së monitorimit, klima e fushatës në Strugë ishte konkurruese dhe aktive, me 
takime të shpeshta me komunitetin dhe aktivitete lokale nga disa kandidatë. Edhe pse atmosfera 
mbeti përgjithësisht e qetë, monitoruesit vunë re përdorim të përsëritur të institucioneve publike 
- veçanërisht shkollave dhe, në disa raste, të institucioneve shëndetësore për ngjarjet e fushatës. 

file:///C:/Users/ThinkPad%20E15/OneDrive/Desktop/IFES/MAR%20doc/List%20of%20CSOs,%20monitored%20municipalities%20and%20coordinators.xlsx%23RANGE!A1
mailto:kabstruga@outlook.com


 
 

35 

Qasja në këto hapësira nuk dukej diskriminuese, por ishte joformale dhe shpesh pasqyronte 
ndikimin e kandidatëve të caktuar. Nuk u regjistrua asnjë përdorim i përhapur i automjeteve 
publike, përveç një rasti të izoluar që përfshinte një makinë komunale që iu dha një anëtari të 
komisionit lokal të zgjedhjeve. 
 
Zyrtarët publikë, veçanërisht drejtorët e shkollave dhe stafi i institucioneve lokale, u përfshinë në 
aktivitetet e fushatës, dhe Ministri i Shëndetësisë kreu vizita të motivuara politikisht brenda 
spitaleve. Një rast i verifikuar i nxitjes materiale ("asfalt zgjedhor") u dokumentua në Vranishtë, i 
lidhur me fushatën e një kandidati të pavarur. U vunë re gjithashtu fëmijë që merrnin pjesë në 
ngjarjet e fushatës. Ndërsa disa shërbime publike në vazhdim u përmendën në mesazhet e 
fushatës, nuk u raportuan projekte ose inaugurime të reja. 
 
Dita e zgjedhjeve vazhdoi e qetë brenda vendvotimeve, megjithëse grupe të organizuara u 
mblodhën jashtë disa lokacioneve, dhe qytetarët raportuan raste të blerjes së votave si në zonat 
urbane ashtu edhe në ato rurale, të cilat monitoruesit nuk mund t'i verifikonin në mënyrë të 
pavarur. Kandidatët nuk e respektuan heshtjen zgjedhore dhe vazhduan të postonin përmbajtje 
promovuese në internet. Në përgjithësi, aktivitetet e monitoruara treguan përdorim të përsëritur, 
por jo të koordinuar në mënyrë qendrore, të burimeve administrative, kryesisht përmes 
hapësirave publike dhe aktorëve institucionalë, me vetë procesin e ditës së zgjedhjeve që mbeti 
i rregullt. 
 

3.21 Përmbledhje për komunën e Strumicës 
 
OSHC përgjegjëse: LAG Agro Lider 
Periudha e monitorimit: 15 shtator - 19 tetor 
Informacioni i kontaktit i OSHC-së: danielacvetanoska@yahoo.com 

Profili i komunës 

Strumica është një komunë e larmishme ku maqedonasit etnikë përbëjnë shumicën, së bashku 
me komunitetet rome dhe turke. Politikisht, Strumica tradicionalisht ka qenë një bastion i LSDM-
së; megjithatë, ciklet e fundit zgjedhore kanë treguar konkurrencë në rritje, me VMRO-DPMNE-
në që zgjeroi ndjeshëm shtrirjen e saj organizative dhe mbështetjen e votuesve. 
 
Gjatë zgjedhjeve lokale të vitit 2025, të dy partitë kryesore zbatuan përpjekje intensive fushate të 
përqendruara në mobilizim, dukshmëri dhe angazhim publik. Koalicioni i udhëhequr nga LSDM u 
përball me sfida të brendshme strategjike dhe organizative, ndërsa koalicioni i udhëhequr nga 
VMRO-DPMNE mbajti një strukturë fushate më kohezive. Kandidatët më të vegjël siguruan 
njëfarë pranie publike, por u mungonin burimet dhe dukshmëria e partive kryesore. Koalicioni i 
udhëhequr nga VMRO-DPMNE është i përfaqësuar fuqishëm në këshillin vendor. Zgjedhjet 
përfunduan në një rreth. 

Trendet e vëzhguara në përdorimin e burimeve administrative gjatë fushatës 

Gjatë gjithë periudhës së monitorimit, klima e fushatës në Strumicë ishte konkurruese, aktive 
dhe përgjithësisht e rregullt, duke përfshirë tubime, vizita në komunitet, konsultime në lagje dhe 
një numër të lartë aktivitetesh të udhëhequra nga kandidatët dhe partitë. 
 
Ngjarjet e monitoruara të fushatës, komunikimet institucionale dhe pjesëmarrja e zyrtarëve 
publikë nuk zbuluan raste të përputhjes së qartë ose sistematike midis detyrave zyrtare dhe 
aktiviteteve të fushatës. Një numër ngjarjesh u zhvilluan në hapësira publike; megjithatë, nuk u 
vu re asnjë qasje diskriminuese dhe mbeti e paqartë nëse hapësirat u dhanë sipas procedurave 

formale apo praktikës së vendosur lokale. Nuk u vunë re raste të përdorimit të automjeteve 
publike për qëllime të lidhura me fushatën. 
 
Zyrtarët publikë ishin të pranishëm në disa ngjarje të fushatës, megjithëse kryesisht në një 
kapacitet partiak ose privat dhe jo në një rol zyrtar, dhe pa përdorimin e shenjave ose titujve 
zyrtarë. Në disa raste, mesazhet në ngjarjet që përfshinin zyrtarë shtetërorë e mjegulluan vijën 
ndarëse ndërmjet shtetit dhe partisë, duke lidhur në mënyrë indirekte arritjet e vazhdueshme 
qeveritare me fushatat zgjedhore. Edhe pse këto paraqitje tregonin elementë të harmonizimit 
institucional, nuk u gjetën prova për nisjen e projekteve të reja publike, njoftimeve të 
infrastrukturës ose aktiviteteve preferenciale të prokurimit ose rekrutimit të lidhura me fushatën. 
Institucionet lokale u vunë re duke vepruar në mënyrë profesionale dhe duke ruajtur neutralitetin. 
Nuk u raportua asnjë rast i punonjësve publikë që merrnin pjesë në aktivitete fushate gjatë orarit 
të punës. Komunikimi komunal mbeti në ton administrativ dhe nuk dukej se promovonte ndonjë 
kandidat apo parti. Mediat lokale mbuluan në mënyrë aktive zhvillimet e fushatës, megjithëse 
disa media shfaqën preferenca të identifikueshme politike. 
 
Në përgjithësi, periudha e monitoruar nuk zbuloi keqpërdorim të përhapur ose të qëllimshëm të 
burimeve administrative. Raste që tregonin forma të buta të ndikimit institucional - siç është 
paraqitja e zyrtarëve kombëtarë në ngjarje partiake ose tregues të mobilizimit informal brenda 
institucioneve të caktuara - u vunë re, por nuk përbënin keqpërdorim sistematik. Kontrolli publik, 
ndërgjegjësimi për detyrimet ligjore dhe përpjekjet e dukshme të pajtueshmërisë kontribuan në 
ruajtjen e një mjedisi në përputhje të gjerë me kërkesat e neutralitetit. 
 

3.22 Përmbledhje për komunën e Studeniçanit 
 
OSHC përgjegjëse: Qendra për Asistencë 
Periudha e monitorimit: 15 shtator - 2 nëntor 
Informacioni i kontaktit i OSHC-së: info@assistivecenter.org  

Profili i komunës 

Studeniçani është një komunë kryesisht rurale e vendosur në juglindje të Shkupit, me një popullsi 
të përbërë kryesisht nga bashkësia etnike shqiptare (68.4%), pastaj turke (19%), dhe  bashkësitë 
më të vogla boshnjake, maqedonase, rome dhe serbe. Zona karakterizohet nga lidhje të forta 
komunitare dhe besnikëri politike afatgjata, me qeverisjen lokale tradicionalisht të dominuar nga 
një strukturë e vetme politike. Këshilli lokal mban shumicën e vendeve nga koalicioni AKI. 
Fushata në Studeniçan ishte e qetë dhe e rregullt. Aktorët politikë u mbështetën shumë në rrjetet 
e komunitetit dhe partive për mbështetje, duke bërë fushatë kryesisht përmes takimeve lokale 
në shkallë të vogël, vizitave në fshatra dhe kontaktit derë më derë, ndërsa mediat sociale 
shërbyen si një mjet komunikimi plotësues.  

Trendet e vëzhguara në përdorimin e burimeve administrative gjatë fushatës 

Fushata në Studeniçan u formësua nga ndikimi i fortë i autoriteteve lokale dhe strukturave të 
rrënjosura partiake, me kryetarin aktual të komunës dhe koalicionin lokal në pushtet që gëzonte 
kontroll të gjerë institucional. Vëzhgimi tregoi se objektet komunale dhe hapësirat publike u 
përdorën shpesh për aktivitete fushate, shpesh nën maskën e ngjarjeve komunitare ose 
kulturore. Edhe pse këto aktivitete nuk ishin gjithmonë në mënyrë të qartë partiake, koha dhe 
përmbajtja e tyre mbështetën qartë kandidatë të caktuar, duke përforcuar perceptimet e 
paragjykimit institucional. 

Ambientet publike si palestrat sportive, shkollat dhe hapësirat komunale ishin ndër burimet më 
të përdoruara administrative. Salla sportive "Ilinden" dhe ndërtesat shkollore në Studeniçan dhe 
fshatrat përreth u përdorën vazhdimisht për takime fushate dhe tubime promovuese. Arsyet mbi 
të cilat janë siguruar këto ambiente kanë qenë shpesh të paqarta dhe nuk janë bërë çështje nga 
autoritetet përgjegjëse, gjë që pasqyron një mbikëqyrje të dobët dhe kontribuon në perceptimin 
e tolerancës. Nuk u vunë re raste të përdorimit të automjeteve zyrtare në fushatë. 
 
Dukshmëria dhe pjesëmarrja aktive e kryetarit aktual të komunës në ngjarjet e fushatës e zbehu 
vijën ndarëse midis detyrave zyrtare dhe promovimit politik. Kanalet e komunikimit komunal herë 
pas here paraqitën përmbajtje që theksonin projektet lokale dhe arritjet e kryetarit të komunës, 
duke përforcuar në mënyrë indirekte mesazhet e fushatës dhe duke treguar përputhje midis 
qeverisjes dhe fushatës. 
 
Raportet treguan gjithashtu se disa punonjës të institucioneve komunale dhe publike 
përballeshin me presion joformal për të marrë pjesë ose për të mbështetur aktivitetet e fushatës. 
Edhe pse nuk paraqiste një shtrëngim të hapur, kjo praktikë pasqyronte shkallën e lartë të 
politizimit brenda administratës lokale dhe nënshtrimin e punonjësve ndaj hierarkive politike. 
 
Në përgjithësi, monitorimi zbuloi një përdorim të moderuar, por të vazhdueshëm të burimeve 
administrative që favorizonte në mënyrë të fshehtë strukturën qeverisëse lokale dhe minonte 
barazinë midis konkurrentëve. Faktorët kryesorë që kontribuan përfshinin përqendrimin e 
pushtetit brenda institucioneve komunale, mungesën e mbikëqyrjes dhe sanksioneve efektive, 
dhe ndërgjegjësimin e kufizuar për kufizimet ligjore midis zyrtarëve publikë. Karakteri rural dhe i 
lidhur ngushtë i komunës mundësoi më tej politizimin joformal dhe marrëdhëniet klienteliste. 
 

3.23 Përmbledhje për komunën e Tearcës 
 
OSHC përgjegjëse: Shoqatat për Zhvillim Shoqëror – Për Tetovën 
Periudha e monitorimit: 15 shtator - 19 tetor 
Informacioni i kontaktit i OSHC-së: ramadan.murtezani1@gmail.com  

Profili i komunës 

Tearca është një komunë gjysmë-rurale me etni të përziera, e përbërë nga disa fshatra të 
shpërndara. Shqiptarët përfaqësojnë rreth 83% të popullsisë, me maqedonasit që përbëjnë rreth 
12%, dhe 5%-shi i mbetur përbëhet nga turq, romë dhe serbë. Komuna karakterizohet nga 
komunitete të vogla dhe të lidhura ngushtë, ku rrjetet personale dhe përkatësitë lokale 
formësojnë jetën publike dhe marrëdhëniet institucionale. Komuna u qeveris nga një kryetar 
komune i AKI-së, i cili nuk u kandidua për rizgjedhje por ishte aktiv gjatë fushatës. Në të njëjtën 
kohë, koalicioni AKI kishte ndikim të vendosur mbi strukturat komunale dhe gëzonte një prani të 
fortë organizative. Në të kundërtën, forcat politike që konkurronin kundër AKI-së ishin të lidhura 
me partitë që kishin ndikim në nivel kombëtar, duke rezultuar në një fushatë intensive dhe të 
pabarabartë, në të cilën strukturat dominuese lokale dhe aktorët më të fortë kombëtarë u 
përballën me njëri-tjetrin nga pozicione të ndryshme avantazhi. 

Trendet e vëzhguara në përdorimin e burimeve administrative gjatë fushatës 

Shkalla në të cilën burimet administrative luajtën një rol në fushatën në Tearcë u vlerësua si e 
moderuar, por e prekshme. Disa raste kishin të bënin me përdorimin e hapësirave publike, ku 
ngjarjet e fushatës për kandidatin e AKI-së u mbajtën falas në ndërtesat e shkollave komunale 
dhe pa justifikim formal të dokumentuar në mënyrë tëqartë. Qasja në hapësira të këtilla dukej 
dukshëm më e lehtë për strukturat dominuese lokale sesa për kandidatët e tjerë. Lidhjet e forta 

të bashkësisë lokale ndërmjet kuadrit shkollor, punonjësve komunalë dhe përfaqësuesve të 
partive u vunë re se e mundësuan këtë gjë. Në të kundërtën, kishte vetëm vëzhgime të izoluara 
në lidhje me përdorimin e automjeteve publike, siç është përdorimi i një makine të Inspektoratit 
Shtetëror të Punës në lidhje me lëvizjen e kandidatit të AKI-së. 
 
U raportuan vetëm raste të izoluara të zyrtarëve publikë që u bashkuan me aktivitetet e fushatës, 
dhe kryesisht jo në role shumë të dukshme. Përmendja e projekteve infrastrukturore publike 
gjatë këtyre paraqitjeve ishin të rralla dhe të kufizuara me theksimin e punimeve të planifikuara 
më parë, edhe pse, kur kanë ndodhur, kanë kontribuuar në mënyrë indirekte në krijimin e një 
imazhi pozitiv të kandidatëve të ndërlidhur. Në të njëjtën kohë, monitoruesit vunë re praninë e 
nëpunësve publikë, përfshirë punonjësit e shkollave dhe komunave, në disa ngjarje politike. 
Ndërkohë që pjesëmarrja e tyre nuk dukej të ishte e koordinuar zyrtarisht, një përfshirje e këtillë 
e përqendruar rreth një konkurrenti kontribuoi në perceptimet e anshmërisë në një mjedis ku 
rolet profesionale dhe politike ishin të ndërthurura ngushtë për shkak të lidhjeve të komunitetit. 
 
Kanalet zyrtare online të komunës mbetën kryesisht neutrale. Megjithatë, disa këshilltarë dhe 
figura publike të lidhura me AKI-në përdorën llogaritë e tyre personale në mediat sociale për të 
nxitur mbështetje për listat e tyre, përfshirë gjatë periudhës së heshtjes zgjedhore, duke 
përforcuar perceptimet e roleve të paqarta. 
 
Në përgjithësi, format e vëzhguara të përdorimit të burimeve administrative u vlerësuan sikur 
kanë krijuar një mjedis të pabarabartë fushate, duke ndikuar negativisht në barazinë dhe 
drejtësinë e përgjithshme të konkurrencës. Kombinimi i shtrirjes politike lokale, mjedisit gjysmë-
rural dhe varësisë institucionale nga strukturat e vendosura të pushtetit u konsideruan si faktorë 
kryesorë pas modeleve të përdorimit të burimeve të vëzhguara. 
 

3.24 Përmbledhje për komunën e Tetovës 
 
OSHC përgjegjëse: Shoqata për Zhvillim Shoqëror – Për Tetovën 
Periudha e monitorimit: 15 shtator - 2 nëntor 
Informacioni i kontaktit i OSHC-së: ramadan.murtezani1@gmail.com  

Profili i komunës 

Tetova është një komunë urbane e madhe dhe politikisht e rëndësishme, që shërben si një 
qendër rajonale për administratë, arsim dhe shërbime publike. Ka një popullsi të larmishme, me 
bashkësinë etnike shqiptare të cilët formojnë shumicën e qartë, dhe janë të pranishme edhe 
bashkësia maqedonase, rome, turke, boshnjake dhe serbe. Konkurrenca politike në Tetovë 
është zakonisht e fuqishme, e nxitur nga struktura të forta partiake të rrënjosura thellë në 
bashkësitë lokale dhe të lidhura ngushtë me politikën në shkallë kombëtare. Gjatë zgjedhjeve 
lokale të vitit 2025, fushata ishte ndër më aktivet dhe më të kontestuara në rajon, me VLEN, AKI, 
VMRO-DPMNE, SDSM dhe iniciativën qytetare "Më mirë për Tetovën", të gjitha duke zhvilluar 
fushata të dukshme dhe të qëndrueshme. Administrata lokale e udhëhequr nga VLEN, përfshirë 
kryetarin aktual të komunës, ruajti një prani të fuqishme, ndërsa aktorët e opozitës u mobilizuan 
intensivisht nëpër lagje dhe vendbanime rurale. Mjedisi i përgjithshëm u karakterizua nga 
kapacitet i fortë organizativ, shtrirje e vazhdueshme në bazë dhe angazhim i lartë politik gjatë dy 
rretheve zgjedhore. 

Trendet e vëzhguara në përdorimin e burimeve administrative gjatë fushatës 

Monitorimi në Tetovë vuri në dukje një prani të lartë dhe sistematike të keqpërdorimit të burimeve 
administrative, të rrënjosura në përputhjen e madhe ndërmjet strukturave partiake dhe 

institucioneve publike. Monitoruesit përshkruan një mjedis fushate në të cilin administrata 
lokale e udhëhequr nga VLEN në pushtet dhe aleatët e saj mbështeteshin gjerësisht në 
kapacitetet komunale, ndërmarrjet publike dhe rrjetet e themeluara prej kohësh, ndërsa aktorët 
e opozitës bënin fushatë në kushte të qasjes dukshëm më të kufizuar institucionale. 
 
Një nga praktikat më të shpeshta kishte të bënte me përdorimin e hapësirave publike. Ngjarjet e 
fushatës dhe takimet e partisë mbaheshin vazhdimisht në ambiente publike, duke përfshirë 
shkollat, sallat komunale dhe hapësirat e tjera shtetërore ose komunale, shpesh sipas kritereve 
të paqarta ose të aplikuara në mënyrë të pabarabartë. Monitoruesit vunë re se hapësirat 
dukeshin më të qasshme për aktorët e lidhur me strukturat aktuale, ndërsa konkurrentët e tjerë 
luftonin për të siguruar hapësira të krahasueshme. Në një rast, Muzeu i Tetovës (ish-Shtëpia e 
Armatës) në Tetovë u përdor për të promovuar kandidatët e listës së ZNAM-it, duke ilustruar se 
si hapësirat e lidhura me shtetin u bënë gjithashtu pjesë e peizazhit më të gjerë të fushatës. 
 
Keqpërdorimi i automjeteve zyrtare përbënte një tjetër model. Në disa raste, automjetet 
shtetërore ose komunale u panë të përdoreshin në mobilizimin e votuesve dhe në mbështetje të 
aktiviteteve të fushatës, kryesisht të VLEN-it, por edhe të VMRO-DPMNE-së. Këto praktika 
përforcuan përshtypjen se burimet logjistike institucionale ishin vënë në dispozicion të 
koalicionit qeverisës. Në të njëjtën kohë, aktorët e opozitës dhe iniciativat qytetare 
mbështeteshin kryesisht në automjete private ose të marra me qira, duke nënvizuar pabarazinë 
e mjeteve në dispozicion. 
 
Monitoruesit dokumentuan më tej përfshirjen e nëpunësve publikë dhe punonjësve të 
ndërmarrjeve publike në aktivitetet e fushatës. Stafi i strukturës komunale, shkollat dhe 
kompanitë publike u panë shpesh duke marrë pjesë ose duke ndihmuar në tubime dhe takime, 
ndonjëherë gjatë orarit të rregullt të punës dhe në mënyra që tregonin mobilizim të organizuar në 
vend të zgjedhjes thjesht individuale politike. Ndërmarrjet publike u vunë re duke mbështetur 
ngjarjet përmes ndihmës logjistike, sigurimit të pajisjeve ose promovimit simbolik të 
udhëheqësisë në detyrë. Paralelisht, kanalet e komunikimit komunal dhe llogaritë zyrtare në 
mediat sociale theksuan rregullisht punën dhe arritjet e kryetarit të komunës dhe koalicionit 
qeverisës gjatë periudhës së fushatës, duke zbehur vijën ndarëse midis informacionit 
institucional dhe promovimit partiak. Disa ngjarje të profilit të lartë të fushatës u mbajtën në ose 
rreth projekteve të financuara publikisht, duke përfshirë punime të mëdha infrastrukturore, ku u 
prezantuan projekte në vazhdim ose të nisura së fundmi. Monitoruesit vunë re gjithashtu disa 
projekte infrastrukturore të miratuara rishtazi gjatë periudhës së fushatës, duke përfshirë ato që 
lidhen me rindërtimin e rrugëve dhe një projekt të fushës sportive, që paraqisnin aktivitete që 
ishin në kundërshtim me kërkesat ligjore. Në përgjithësi, këto zhvillime përforcuan perceptimet 
se investimet publike po shfrytëzoheshin për të mbështetur autoritetet në detyrë. 
 
Mjedisi i fushatës në Tetovë u karakterizua gjithashtu nga një prani e fortë e zyrtarëve të lartë 
kombëtarë dhe udhëheqësve të partive të forcave të shumta politike, por veçanërisht të 
strukturave qeverisëse. Vizitat e tyre të përsëritura dhe paraqitjet e përbashkëta me kandidatët 
vendorë përforcuan perceptimin se pushteti institucional dhe ai partiak ishin të ndërthurura 
ngushtë. Në të njëjtën kohë, monitoruesit vunë re dobësi në kontrollet institucionale: nuk u vunë 
re masa efektive në nivel lokal ose qendror për të penguar keqpërdorimin, ndërsa organet e 
zbatimit të ligjit dhe mbikëqyrjes nuk luajtën një rol të dukshëm ose proaktiv. 
 
Në përgjithësi, monitoruesit arritën në përfundimin se format e ndryshme të keqpërdorimit të 
burimeve administrative, duke përfshirë qasjen e privilegjuar në ambientet publike, përdorimin e 
automjeteve zyrtare, mobilizimin e nëpunësve publikë dhe ndërmarrjeve dhe përdorimin partiak 
të komunikimit institucional dhe projekteve publike, kishin një ndikim të rëndësishëm në 
barazinë dhe drejtësinë e fushatës. Këto praktika u vlerësuan si rrënuese të fushës së lojës të 
barabartë, duke favorizuar konkurrentët e lidhur me pushtetin lokal, ndërsa kufizuan aftësinë e 

konkurrentëve të tyre për të bërë fushatë në kushte të barabarta. Mungesa e sanksioneve, e 
kombinuar me një kulturë të gjatë politike në të cilën fitorja zgjedhore konsiderohet si një formë 
posedimi joformale mbi institucionet publike, u vlerësua si një faktor kryesor që mundëson këto 
praktika. 
 

3.25 Përmbledhje për komunën e Vallandovës 
 
OSHC përgjegjëse: Rrjeti Kombëtar “Gratë për Gratë” 
Periudha e monitorimit: 15 shtator - 2 nëntor 
Informacioni i kontaktit i OSHC-së: o.eftimovska@zenite.mk 

Profili i komunës 

Vallandova është një komunë e vogël në pjesën juglindore të vendit, me një popullsi të përbërë 
kryesisht nga bashkësia etnike maqedonase (afërsisht 77.7%), e ndjekur nga bashkësi më të 
vogla turke, serbe dhe rome. Mjedisi i fushatës në Vallandovë ishte përgjithësisht i qetë. 
Pavarësisht konkurrencës midis kandidatëve nga partitë kryesore politike, e cila solli një 
dinamikë të fuqishme politike, aktivitetet e përgjithshme të fushatës mbetën të kufizuara. 
Krahasuar me bashkësitë më të mëdha, pati më pak ngjarje, tubime publike dhe materiale të 
dukshme të fushatës. Shtrirja e kandidatëve mbështetej kryesisht në takime më të vogla të 
komunitetit, rrjete lokale dhe fushatë derë më derë. Këshilli vendor u dominua nga përfaqësues 
të VMRO-DPMNE-së. Në garën e rrethit të dytë zgjedhor, kandidati i VMRO-DPMNE-së fitoi kundër 
kryetarit aktual të komunës nga rradhët e LSDM-së.  

Trendet e vëzhguara në përdorimin e burimeve administrative gjatë fushatës 

Gjatë periudhës së monitorimit, përdorimi i burimeve administrative ndryshonte në varësi të 
përkatësive politike dhe institucionale të kandidatëve. Kryetari aktual i komunës, i cili kandidonte 
për një mandat të tretë, u mbështet kryesisht në burimet lokale, duke përfshirë burimet njerëzore 
brenda bashkisë dhe mbështetjen e këshilltarëve komunalë, duke shfrytëzuar gjithashtu 
promovimin e projekteve të kaluara komunale si arritje të fushatës. Kundërshtari përfitoi nga 
mbështetja në nivel qendror, veçanërisht nga ndihma logjistike, nga ekspozimi më i madh politik 
dhe nga prezantimi i projekteve shtetërore vijuese. Edhe pse nuk përbënin shkelje të ligjit, 
përmendjet e këtilla për projektet publike e zbehën vijën ndarëse midis arritjeve të qeverisjes dhe 
promovimit të fushatës, duke krijuar një perceptim të mbështetjes institucionale si në nivel lokal 
ashtu edhe në atë qendror të kandidatëve përkatës. 
 
Zyrtarët publikë ndonjëherë morën pjesë në ngjarjet e fushatës së kandidatëve që mbështetën, 
duke përfshirë edhe në cilësinë e tyre zyrtare. Dukshmëria dhe rolet e tyre të shquara, 
veçanërisht ato që përfshinin përfaqësues të institucioneve qendrore, kontribuan në një fushë 
loje të pabarabartë duke rritur ekspozimin dhe shtrirjen publike të kandidatëve. Pozitivisht, nuk 
kishte prova të punonjësve të sektorit publik që angazhoheshin në aktivitete fushate gjatë detyrës 
ose gjatë orarit të punës. Në mënyrë të ngjashme, nuk u vunë re mesazhe partiake ose 
promovuese përmes kanaleve zyrtare komunale, megjithëse u vunë re raste të izoluara të 
postimeve të ndërlidhura me fushatën në llogaritë e mediave sociale të zyrtarëve publikë. 
 
Një numër i kufizuar i aktiviteteve të fushatës u mbajtën në hapësira publike, siç është shtëpia e 
vendore e kulturës. Edhe pse u raportua se këto hapësira ishin vënë në dispozicion mbi bazën e 
kërkesave formale dhe ishin paguar, pa tregues të qasjes diskriminuese ose trajtimit 
preferencial, përdorimi i tyre sërish krijoi perceptimin e përputhjes ndërmjet aktiviteteve 
institucionale dhe atyre politike. Inkurajuese është se si palët e interesuara politike ashtu edhe 
ato institucionale dukeshin të vetëdijshme dhe aspironin të respektonin kufizimet që lidhen me 

përdorimin e hapësirave publike, dhe nuk u regjistruan raste të përdorimit të automjeteve 
publike. 
 
Në përgjithësi, përdorimi i burimeve administrative në Vallandovë u vlerësua si i moderuar, por 
mjaftueshëm i dukshëm për të ndikuar në perceptimin e barazisë të garës. dukeshin se nxisnin 
një shkallë përgjegjshmërie dhe transparence, duke kufizuar hapësirën për keqpërdorime të 
hapura. Në të njëjtën kohë, strukturat partiake të rrënjosura dhe besnikëritë politike brenda 
sektorit publik lejuan forma më të holla dhe të ngulitura të ndikimit të fushatës. 
 

 3.26  Përmbledhje për komunën e Vrapçishtit 
 
OSHC përgjegjëse: VERDEVITA-Gostivar 
Periudha e monitorimit: 15 shtator - 19 tetor 
Informacioni i kontaktit i OSHC-së: sefedinjonuzi01@gmail.com 

Profili i komunës 

Vrapçishti është një komunë rurale në rajonin e Pollogut me një popullsi të larmishme: 83% 
shqiptarë, 13% turq dhe pjesa tjetër janë maqedonas dhe romë. Fushata ishte shumë aktive dhe 
periudha u karakterizua nga mobilizimi i dukshëm i konkurrentëve kryesorë, kandidatët e 
koalicioneve Mehmet Seferi - VLEN dhe Isen Shabani-AKI. Edhe pse koalicioni VLEN nuk 
organizoi ngjarje publike gjatë javës së fundit të fushatës, koalicioni AKI mbajti aktivitete të 
rregullta informuese. Edhe pse komuna hyri në një cikël rizgjedhjesh sepse pragu i pjesëmarrjes 
nuk u arrit në raundin e parë, koalicioni AKI është i përfaqësuar fuqishëm në këshillin vendor. 

Trendet e vëzhguara në përdorimin e burimeve administrative gjatë fushatës 

Gjatë gjithë periudhës së monitorimit, aktivitetet e fushatës në Vrapçishtë ishin të shpeshta, por 
në përgjithësi të rregullta. Komunikimi politik u zhvillua në ambientet e partisë ose në vende 
private, megjithëse u raportuan disa tubime në ose rreth ambienteve publike. Ndërsa justifikimi 
për qasje në hapësira të caktuara nuk ishte gjithmonë i dokumentuar zyrtarisht, të gjitha rastet e 
identifikuara dukeshin jo-diskriminuese dhe të arritshme pa tregues të trajtimit preferencial nga 
institucionet lokale. 
 
Nuk u vu re asnjë keqpërdorim i automjeteve publike ose pajisjeve të zyrave publike. Nëpunësit 
publikë nuk u panë duke marrë pjesë në ngjarjet e fushatës gjatë orarit të punës, dhe nuk u 
raportua asnjë strukturë policie ose sigurie që të ketë vepruar në një mënyrë politikisht të anshme 
ose kërcënuese. Zyrtarët publikë ishin herë pas here të pranishëm në ngjarjet e fushatës, por 
përfshirja e tyre mbeti kryesisht brenda kapaciteteve politike ose private. Disa fjalime lidhën 
arritjet institucionale me kandidatët, megjithatë këto raste nuk përbënin përzierje të 
papërshtatshme të autoritetit zyrtar me fushatën. U regjistrua një numër i vogël ngjarjesh 
komunale/publike me efekt të tërthortë promovues, duke përfshirë një panair ushqimor ku mori 
pjesë kandidati i koalicionit AKI në shkollën fillore në Gradec. 
 
Praktikat e komunikimit institucional mbetën kryesisht profesionale. Faqet e internetit komunale 
dhe mediat sociale nuk promovuan kandidatët, dhe asnjë media qoftë e shtypur apo digjitale në 
pronësi publike nuk u përdor për qëllime partiake. Megjithatë, kandidati i koalicionit AKI përdori 
faqen e tij zyrtare në Facebook për të shfaqur punimet rrugore dhe përmirësimet në 
infrastrukturë, të cilat mund të interpretohen si përmbajtje promovuese në kufijtë e një konteksti 
fushate. 

U zbuluan disa përfshirje të palëve të treta, siç janë përdorimet e izoluara të objekteve të ofruara 
pa pagesë për kandidatët, por asnjë që tregonte koordinim sistematik. Monitoruesit vendas 
raportuan informacione të besueshme në lidhje me një marrëveshje politike ndërmjet kandidatit 
të koalicionit të AKI-së dhe Partisë Demokratike Turke (TDP), e interpretuar si një shtrirje politike 
dhe jo si keqpërdorim i burimeve administrative. 
 
Në përgjithësi, nuk u dokumentua asnjë keqpërdorim sistematik, i përhapur ose i qëllimshëm i 
burimeve administrative. Klima mbeti e qetë, vëzhguesit kishin qasje të plotë në ngjarje dhe 
heshtja zgjedhore dhe procedurat e votimit u respektuan. 
 


